ქართული პრესის მონიტორინგი

23.04.2018

სარჩევი:

- 6 -კვირის პალიტრა


- 6 -"მივიღეთ საკუთარ თავში ჩაკეტილი აუტისტური პოლიტიკური პროცესი" (კვირის პალიტრა)


- 7 -რა ვერ გაიყო უმრავლესობამ (კვირის პალიტრა)


- 8 -ნათია მეზვრიშვილი: "დიახ, სამართლებრივი ჯაჭვი რაღაც ეტაპზე წყდება..." (კვირის პალიტრა)


- 10 -"ეს ხომ იგივეა, დამნაშავემ გაისროლოს და ტყვია ასცდეს, ჩვენ კი მას ახალი მივაწოდოთ! (კვირის პალიტრა)


- 11 -"ამ ქალმა 20 ათასის გამო მომიკლა მეუღლე!" (კვირის პალიტრა)


- 11 -რა შეზღუდვები დაუწესდება ლომბარდებს (კვირის პალიტრა)


- 13 -ალია


- 13 -„ოცნებაში“ დაახლოებით ის სიტუაციაა, როდესაც შუა გაკვეთილზე მასწავლებელი კლასს დატოვებს და მოსწავლეები ყველაფრის თავზე დამხობას იწყებენ“  - „ამ შემთხვევაში მხოლოდ ერთი გამოსავალია - მასწავლებელი დაბრუნდეს კლასში“ (ალია)


- 17 -„ორი თვის წინ, ივანიშვილმა მოულოდნელად დაცვის უფროსი შეცვალა, ერთი თვის წინ - დაცვის სამი წევრი, ახლა კიდევ ოთხი! ბიძინას დიდი შიში და მოლოდინი აქვს“  - არჩილ თალაკვაძე მერიაში გადაჰყავთ?! (ალია)


- 19 -მართლა არსებობს განხეთქილება „ქართულ ოცნებაში“? მართლა უპირისპირდებიან ივანიშვილსა და კვირიკაშვილს პარტიის ფსევდოლიბერალი გავლენიანი პოლიტიკოსები? მართლა დაკარგა მათზე გავლენა ივანიშვილმა და რეალურია საფრთხე, რომ ის ხელისუფლებას ჩამოაცილონ? (ალია)


- 21 -რას პასუხობს ბრალდებებს გია ვოლსკი - „ამბობთ, რომ არის დიდი საფრთხე, ვინგრევით და აპოკალიფსი გვიახლოვდება“ (ალია)


- 23 -ცუდის თქმა რატომ არ შეიძლება პრეზიდენტზე - რავა, მოკტა? (ალია)


- 23 -უგულავას ახალი ვირეშმაკობა - რატომ აქვს თბილისის ყოფილ მერს ხონელი „კანონიერი ქურდების“ იმედი? (ალია)


- 24 -„ბერძნები  ლაშა შუშანაშვილს ბოდიშს მოუხდიან და ისე გაათავისუფლებენ“ (ალია)


- 25 -„რა დროს მმართველ გუნდში რაღაც ხელოვნური დაპირისპირება და ვითომ იდეების გამო კინკლაობაა? ხალხი შვილებს სკოლაში ვერ უშვებს, რადგან ბავშვებს ტანსაცმელი და ფეხსაცმელი არ აქვთ, ათასობით სტუდენტს შეჩერებული აქვს სტუდენტის სტატუსი, ადამიანები უწამლობით იღუპებიან“ (ალია)


- 25 -„ისეთი პოლიტიკური პარტიები დაუპირისპირდებიან ერთმანეთს, აქამდე რომ კარგი ურთიერთობა ჰქონდათ“ – (ალია)


- 26 -რა შეიცვლება გამოსახლების წესში? – „გამოსახლებული სამასი ათასი ოჯახი ქუჩაში და შესახლებული სამასი ათასი უცხოელი - ქვეყნისთვის დამანგრეველი იქნება...“ (ალია)


- 27 -„ამ უნამუსობას უნდა დავუსვათ წერტილი“  (ალია)


- 27 -შვილი მომიკლეს და აქეთ მედავებიან ... - გრცხვენოდეთ, ყველა იმ ძალოვანი სტრუქტურის წარმომადგენლობას, ვინც ჩემი შვილის მკვლელობის ფაქტების მიჩქმალვით ხართ დაინტერესებული და რაც მთავარია, იმის უფლებას ნუ აძლევთ თავებს, რომ დამცინოთ და დამამციროთ (ალია)


- 28 -ლადო წიქარიშვილი - ნეიროქირურგიის განვითარება და დღევანდელი გამოწვევები (ალია)


- 29 -პრაიმტაიმი


- 29 -საპრეზიდენტო კანდიდატებს პარტიები ივნისში დაასახელებენ (პრაიმტაიმი)


- 30 -რა დავალებები მისცა სააკაშვილმა პარტიას სკაიპით (პრაიმტაიმი)


- 31 -აფრასიძეების ცხედრებს ექსჰუმაცია ჩაუტარდა (პრაიმტაიმი)


- 32 -Freedom House – ისევ ხმაურის საგანი (პრაიმტაიმი)


- 32 -ევროპოლმა ქართველი „კანონიერი ქურდების“ წმენდა დაიწყო / რას ედავება ქართული მართლმსაჯულება ძმებ შუშანაშვილებს?  (პრაიმტაიმი)


- 33 -ქალების ძალადობისა და მკლელობების საგანგაშო სტატისტიკა (პრაიმტაიმი)


- 34 -არასრულწლოვანთა მართლმსაჯულების კოდექსის გამკაცრებას არც უმრავლესობა ემხრობა და არც სახალხო დამცველი (პრაიმტაიმი)


- 34 -ასავალ-დასავალი


- 35 -მიხეილ ცაგარელი: ვაფრთხილებ ხელისუფლებას. რუსეთიდან დენთის სუნი მოდის! („ასავალ-დასავალი“)


- 36 -ქართულ ოცნებაში ქართულმა ოცნებამ უნდა გაიმარჯვოს და არა - ქართული ოცნების შიგნით არსებულმა ნაცმოძრაობამ! („ასავალ-დასავალი“)


- 37 -შოთა კაპანაძე: სერგეენკო-სოფრომაძის კანტორას ჯანდაცვის კი არა, „ჯანდაკვლის“ სამინისტრო უნდა ერქვას! („ასავალ-დასავალი“)


- 37 -სანდრო ბრეგაძე: უდანაშაულოდ დაპატიმრებული 7 მარშელი 30 აპრილს ციხეში სასიკვდილო შიმშილობას გამოაცხადებს! („ასავალ-დასავალი“)


- 38 -გუბაზ სანიკიძე: რაც ხელისუფლებასა და ქართულ ოცნებაში ხდება, სხვა არაფერია, თუ არა ბოსტანში ატეხილი ჩხუბი („ასავალ-დასავალი“)


- 38 -კობაიე მინაშვილი: იღბლის მედალიონი ბიძინა ივანიშვილსაც გავუგზავნე! („ასავალ-დასავალი“)


- 39 -ქოცნებამ ბათუმში თურქეთის საფაშო გაგვიხსნა! („ასავალ-დასავალი“)


- 40 -სოროსის ფონდი უნგრეთიდან გააძაღლეს! სოროსის ფონდი საქართველოდანაც გასაძაღლებელია! („ასავალ-დასავალი“)


- 40 -თავისუფლება სინდისის პატიმრებს! („ასავალ-დასავალი“)


- 40 -მამა გიორგი პავლოვი: პირდაპირ ასე დაწერეთ: ჩვენი მთავრობა ეკლესიაში შესაშვები არ არის! საქართველოს ხელისუფლება არ ჰყავს! („ასავალ-დასავალი“)


- 41 -ნიკოლოზ მჟავანაძე: მოვუწოდებ მეუფე დიმიტრის, თქვენ თუ ჰერეთის ეპისკოპოსი გქვიათ, იქ უნდა იყოთ, სადაც ეკლესია-მონასტრებს გვიუპატიურებენ! („ასავალ-დასავალი“)


- 41 -ტრისტან წითელაშვილი: არჩილ ტატუნაშვილი ნაცების შეკვეთით არის მოკლული! („ასავალ-დასავალი“)


- 42 -ჰამლეტ ჭიპაშვილი: სომხეთში ფერადყვავილოვან რევოლუციას აწყობენ!  („ასავალ-დასავალი“)


- 42 -მერაბ შათირიშვილი: სააკაშვილს სხვა გზა არ აქვს, შემოვა და იტყვის, დამიჭირეთო! („ასავალ-დასავალი“)


- 43 -ალბერტ ბრეგვაძე: ძლიერი წვიმის შემთხვევაში თბილისში 2015 წლის 13 ივნისის ტრაგედია განმეორდება („ასავალ-დასავალი“)


- 43 -როსტომ ჯუღელი: ზესტაფონის მერი კახაბერ მახათაძე პოლიტიკური ნიშნით გვდევნის და სასამართლოს გადაწყვეტილებას არ ასრულებს („ასავალ-დასავალი“)


- 44 -რაც შეეხება სააკოვს, მაგ ნაძირალას ვინც ელის, სარფის საზღვარზე დახვდება კამოს ორმაგი შნიცელი//ბიძინა ივანიშვილისა და ჟანი სიხარულიძის გასაუბრება (ასავალ-დასავალი“)


- 44 -რეზონანსი


- 45 -ქანთარია: კობახიძის გადაყენების საკითხი დღის წესრიგში არ დგას (რეზონანსი)


- 45 -ცინცაძე: "ოცნების" ნაწილმა სათადარიგო აეროდრომის ძებნა დაიწყო (რეზონანსი)


- 46 -აფხაზეთში სკოლის სახელმძღვანელოს გამო პოლიტიკური დაპირისპირება დაიწყო (რეზონანსი)


- 47 -შეტაკებები ერევანში: დაკავებულია 300-მდე ადამიანი, დაშავდა 7, აქციები გრძელდება (რეზონანსი)


- 47 -მართლმადიდებელი სამყარო დიდი განხეთქილების ზღვარზეა (რეზონანსი)


- 48 -ახალი თაობა


- 48 -კვირიკაშვილი თუ კობახიძე / ვინ გახდება „ ოცნების საპრეზიდენტო კანდიდატი (ახალი თაობა)


- 49 -კონსტანტინე გამსახურდია: „თუ ოპოზიცია ვერ  შეძლებს ერთ კანდიდატზე შეჯერებას , მაშინ ხელისუფლების თამაშს ითამაშებს“ (ახალი თაობა)


- 50 -„ჰესების მშენებლობა საზღვრისპირა რეგიონების დაცლას ისახავს მიზნად“(ახალი თაობა)


- 50 -მამუკა გვაძაბია:“ თურქულ ოკუპაციაზე საუბარი რუსული ნარატივია“ (ახალი თაობა)


- 51 -მამუკა ბახტაძე - საერთაშორისო სავალუტო ფონდი, ისევე როგორც მსოფლიო ბანკი, სრულად უჭერს მხარს ჩვენს რეფორმებს (ახალი თაობა)




კვირის პალიტრა

"მივიღეთ საკუთარ თავში ჩაკეტილი აუტისტური პოლიტიკური პროცესი" (კვირის პალიტრა)

ავტ. ნათია დოლიძე

ინტერვიუ რამაზ საყვარელიძესთან.

სტატიის თანახმად, მმართველი პარტიის გარშემო მიმდინარე პროცესები კვლავ დღის მთავარ თემად რჩება. არსებულ ვითარებას გამოცემასთან საუბარში აფასებს ექსპერტი რამაზ საყვარელიძე. ის ფიქრობს, რომ  ასეთი დაძაბულობის წარმოშობისა და კონფლიქტამდე მიყვანის მიზეზები აუცილებლად მართვის პრობლემაშია საძიებელი, ახლა კი მთავარია, დაპირისპირებულმა მხარეებმა, უპირველესად პარლამენტის ხელმძღვანელობამ, შეძლოს დათმობა და მართვაში რაღაც მნიშვნელოვნად შეცვალოს. მისივე თქმით, ირაკლი კობახიძე ვერ ახერხებს ვითარების დაბალანსებას, მის მიმართ ყველას არ აქვს პატივისაცემი დამოკიდებულება, რაც იმას ნიშნავს, რომ ის გუნდში ავტორიტეტად ვერ ჩამოყალიბდა.

საყვარელძე არ ფიქრობს, რომ მიმდინარე მოვლენები რაიმეს დააკლებს „ქართულ ოცნებას“ და აქვე აღნიშნავს, რომ ოპოზიციის წარმომადგენლები იმასაც კი ვერ ახერხებენ, თუნდაც მმართველ პარტიაში მიმდინარე ნეგატიური პროცესები სათავისოდ გამოიყენონ და სწორედ მათმა უნიათობამ ქვეყანა ერთი პარტიის ამარა დატოვა.
ექსპერტის დასკვნით: „დღეს მმართველი პარტიაც და ოპოზიციაც მოქმედებენ არა მოსახლეობის, არამედ საკუთარი ინტერესების მიხედვით, თუმცა მმართველი გუნდი რეიტინგს მაინც ინარჩუნებს, ეს კი მხოლოდ იმიტომ ხდება, რომ ოპოზიციური ძალები წარსული ცოდვების გამო მასზე უარესად აღიქმება საზოგადოებაში. 
მივიღეთ საკუთარ თავში ჩაკეტილი აუტისტური პოლიტიკური პროცესი, სწორედ ამიტომ ხდება, რომ არჩევნებიდან არჩევნებამდე ამომრჩევლის რიცხვი იკლებს.“

რესპონდენტი ამბობს, რომ ბიძინა ივანიშვილს თუ უნდა, რომ შეინარჩუნოს გუნდის მთლიანობა, მიმდინარე პროცესებში უნდა ჩაერთოს. 
რაც შეეხება საპრეზიდენტო არჩევნებისთვის სამზადისს, საყვარელიძის პროგნოზით, იმ ჯგუფებს, რომლებიც "ქართულ ოცნებაში" არიან, თავ-თავიანთი კანდიდატურა ჰყავთ და ადვილი არ იქნება მათი პოზიციების შეჯერება, თუ ისევ ბიძინა ივანიშვილმა არ გადაწყვიტა ყველაფერი.
ექსპერტი ეხმაურება შეწყალების კომისიის მიერ მიღებულ გადაწყვეტილებებთან დაკავშირებით პრეზიდენტის მისამართით გამოთქმულ კრიტიკულ შენიშვნებსაც. მისი თქმით, საქართველოში ხშირად ერთ ადამიანზე ტყდება ჯოხი და რამდენიმე დღის წინ მომხდარი ტრაგიკული შემთხვევაც მხოლოდ მარგველაშვილს დაბრალდა,  სინამდვილეში კი სისტემაა გასამართი. 
საყვარელიძე დასძენს, რომ პრეზიდენტი არჩევნების წინ ისედაც ძალიან ცუდ მდგომარეობაშია და  ოპოზიციის მხარდაჭერა მისთვის დამღუპველი იქნება, თუ მართლაც გადაწყვეტს პრეზიდენტობისთვის ბრძოლას. 

რა ვერ გაიყო უმრავლესობამ (კვირის პალიტრა)

ავტ. რუსუდან შელია

ინტერვიუ მამუკა მდინარაძესთან.

საპარლამენტო უმრავლესობაში არსებულ დაპირისპირებაზე "კვირის პალიტრას" ფრაქცია "ქართული ოცნების" თავმჯდომარე მამუკა მდინარაძე ესაუბრა. მისი თქმით, პარტიაში არ არის ისეთი დაძაბული სიტუაცია, როგორც ერთი შეხედვით ჩანს. „შეხვედრებს გავმართავთ და თუ ჩვენ შორის აზრთა სხვადასხვაობაა, მალე ყველაფერი დალაგდება. დეპუტატები თითქოს უკვე იცავენ შეთანხმებას, რომ გარკვეულ საკითხებთან დაკავშირებით საჯაროდ არ ისაუბრებენ.“ - ამბობს რესპონდენტი. 
მდინარაძის განმარტებით, მმართველი გუნდის სიძლიერე მისი მრავალფეროვნებაა, პარტიაში შემავალ​ კონსერვატიულად განწყობილ ფრთასა და ლიბერალებს შორის აზრების შეჯერება კი ყოველთვის რთულია, თუმცა, ის დარწმუნებულია, რომ ახლანდელი დაპირისპირებაც მხოლოდ გააძლიერებს „ქართულ ოცნებას“.  
ჟურნალისტის კითხვაზე, თუ როდის ამოიწურება კონფლიქტი, მდინარაძე პასუხობს, რომ საზოგადოებას არ უნდა გაუჩნდეს მოლოდინი, თითქოს ყველაფერი უცებ მოგვარდება, რადგან ეს ცოცხალი პროცესია და უმრავლესობას აქვს რესურსი, პრობლემები მოაგვაროს.

საპარლამენტო უმრავლესობის წევრი ნუკრი ქანთარია მიიჩნევს, რომ პარტიის წარმომადგენელთა შეხვედრა დროულად უნდა გაიმართოს, რადგან საქმიანი საუბარი აუცილებელია. მისივე მოსაზრებით, შეთანხმება აუცილებელია, რადგან  ამომრჩეველი მათგან რაციონალურ გადაწყვეტილებას ელოდება.

ნათია მეზვრიშვილი: "დიახ, სამართლებრივი ჯაჭვი რაღაც ეტაპზე წყდება..." (კვირის პალიტრა)

ავტ. რუსუდან შელია

ინტერვიუ ნათია მეზვრიშვილთან.

თბილისში, ბარნოვის ქუჩაზე მომხდარ მკვლელობასთან და ქვეყანაში მომხდარ სხვა მსგავს ფაქტებთან დაკავშირებით „კვირის პალიტრის“ კითხვებს შინაგან საქმეთა მინისტრის მოადგილე ნათია მეზვრიშვილი პასუხობს. მისი განმარტებით, დასახვეწია მონიტორინგის სისტემა შემაკავებელი ორდერების გამოცემის შემდეგ და საერთოდ არ არსებობს რისკის შეფასების მექანიზმები, ამ მიმართულებით მუშაობა კი უწყებამ რამდენიმე თვის წინ დაიწყო.
რაც შეეხება კონკრეტულ შემთხვევებს, მეზვრიშვილი ამბობს, რომ ბარნოვის ქუჩაზე ახალგაზრდა ქალის მკვლელობის საქმესთან დაკავშირებით სამინისტრომ გააკეთა მაქსიმუმი, რისი გაკეთებაც შეიძლებოდა. მისი განმარტებით, პოტენციურმა მსხვერპლმა შემთხვევამდე ორი საათით ადრე მიმართა პოლიციას, თუმცა, მის მიერ მიწოდებული ინფორმაცია  არ შეიცავდა დანაშაულის ნიშნებს. 
რესპონდენტის თქმით, ბარნოვის ქუჩის ტრაგედიამ გამოავლინა, რომ როდესაც კონკრეტული დანაშაულის ტიპი წარმოადგენს ქვეყნისთვის გამოწვევას, თითოეულმა უწყებამ, რომელიც სისხლის სამართლის პოლიტიკის განსაზღვრაზეა დღეს პასუხისმგებელი, საკუთარი ვალდებულებები და ფუნქცია სრულად უნდა გააცნობიეროს, წინააღმდეგ შემთხვევაში, მსგავსი ტიპის დანაშაულთან ბრძოლა უშედეგო იქნება. ის დასძენს, რომ ფაქტია, რაღაც ეტაპზე უწყებებს შორის ჯაჭვი წყდება და ეს კონკრეტული შემთხვევაც ამის დასტურია. „ბარნოვის ქუჩის ტრაგედიაში ასეთი რგოლი გამოიკვეთა და ვიღაცამ ლმობიერება გამოიჩინა იმ ადამიანთან, რომელმაც თავში ქვა ურტყა მეუღლეს.“ - ამბობს მაღალჩინოსანი.
მეზვრიშვილი ინტერვიუს აგრძელებს არასრულწლოვანთა მხრიდან ჩადენილ დანაშაულთა სტატისტიკაზე და ქურდული სამყაროს წინააღმდეგ მიღებული სისხლისსამართლებრივი ნორმების  შესახებ საუბრით. 

"ეს ხომ იგივეა, დამნაშავემ გაისროლოს და ტყვია ასცდეს, ჩვენ კი მას ახალი მივაწოდოთ! (კვირის პალიტრა)

ავტ. ეკა ასათიანი

ინტერვიუ ელენე თევდორაძესთან.

ყოფილი პარლამენტარი და უფლებად​ამცველი ელენე თევდო​რაძე გამოცემასთან ინტერვიუში შეწყალების კომისიის კომპეტენციაზე საუბრობს. ის იხსენებს, რომ ისეთ დანაშაულებზე, როგორიც არის ოჯახური ძალადობა, გაუპატიურება, არასრულწლოვნის ჩაბმა დანაშაულში და ა.შ. არასდროს გასცემდა რეკომენდაციას.
მისივე თქმით, როცა შეწყალებულები დანაშაულს კვლავ სჩადიან, ეს კატასტროფულ შედეგზე მიანიშნებს.
რაც შეეხება პრეზიდენტ მარგველაშვილის მისამართით გაჟღერებულ ახალ ბრალდებას, რომ მან შეიწყალა პირი, რომლის საქმეც​ სააპელაციო სასამართლოს ჯერ არ განუხილავს, თევდორაძე ამბობს, რომ დაკავებულის ბებია მისი ახლობელია და იცის, რომ მის შვილიშვილს წელიწად-ნახევარი ჰქონდა მისჯილი და ოჯახი ითხოვდა შეწყალებას​. პროკურატურამ გაასაჩივრა სასამართლოს გადაწყვეტილება მეორე ინსტანციაში, თუმცა, ამის შესახებ სასჯელაღსრულების სამინისტრომ არაფერი იცოდა. შესაბამისად, ამ სკანდალურ საქმეში პროკურატურის შეცდომები გამოაშკარავდა. რესპონდენტი ხაზგასმით აღნიშნავს, რომ პრეზიდენტს არა აქვს იმ პირის შეწყალების უფლება, რომელიც ბრალდებულია და არა მსჯავრდადებული, სასჯელაღსრულების დაწესებულებას კი პროკურატურისგან არ ჰქონდა შესაბამისი ცნობა იმის შესახებ, რომ შეწყალებული პირი ბრალდებული იყო და არა მსჯავრდადებული.
თევდორაძე დასძენს, რომ ბოლო დროს, როცა ქვეყანაში კრიმინალმა აშკარად მოიმატა, შეწყალებულთა დიდი რაოდენობა მსჯელობის საგანი უნდა გახდეს. 

"ამ ქალმა 20 ათასის გამო მომიკლა მეუღლე!" (კვირის პალიტრა)

ავტ. თეა ხურცილავა

სტატიაში საუბარია პრეზიდენტი მარგველაშვილის მიერ სხვადასხვა დროს შეწყალებულ პატიმართა საქმეებზე და მათ მიერ ხელახლა ჩადენილ დანაშაულებზე. სტატიის ავტორი წერს, რომ ხმაური გამოიწვია ბოლო შეწყალების აქტმაც. შეწყალებულთა უმეტესობა სასჯელს მძიმე ან განსაკუთრებით მძიმე დანაშაულებისთვის იხდის. მათ შორის აღმოჩნდა ვახტანგ თედიაშვილის მეუღლის განზრახ მკვლელობაში ბრალდებულიც. მართალია, მას პრეზიდენტმა სასჯელი შეუმცირა, მაგრამ დაზარალებული მომხდარით აღშფოთებულია. ის მომხდარის დეტალებს აღწერს და ამბობს, რომ სანამ პრეზიდენტი რამეზე ხელს მოაწერს, კარგად უნდა  გაარკვიოს, ვის იწყალებს​. თედიაშვილი დასძენს, რომ სასჯელი გაუნახევრეს ქალს, რომელმაც მისი მეუღლე 20 000 ლარის გამო მოკლა და ამ გადაწყვეტილებით მას კიდევ უფრო დიდი ჭრილობა მიაყენეს.

რა შეზღუდვები დაუწესდება ლომბარდებს (კვირის პალიტრა)

ავტ. ემა ტუხიაშვილი

სტატიის თანახმად, ეროვნული ბანკის მიერ დაგეგმილი საკანონმდებლო ცვლილებებით დასტურდება, რომ ხელისუფლება ლომბარდებისთვის შეზღუდვების დაწესებაზე მუშაობს. ჟურნალისტი წერს, რომ დღეს სალომბარდო საქმიანობა საქართველოს ეროვნული ბანკის რეგულირების სფეროს გასცდა, დაგეგმილი ცვლილებების თანახმად კი, დაწესებულებებს, რომლებიც სესხს 20-ზე მეტ პირზე გასცემენ, ეროვნულ ბანკში​ რეგისტრაციის ვალდებულება ექნებათ. 

ექსპერტი საბანკო საკითხებში ლია ელიავა მიიჩნევს, რომ ლომბარდებისთვის უფლებამოსილებების შეზღუდვა გონივრული ნაბიჯი არ არის. მისი მოსაზრებით, ყველაზე სწორი და მარტივი იქნებოდა სალომბარდო სესხის მოცულობის შეზღუდვა, მაგალითად, ისე, როგორც მიკროსაფინანსო ორგანიზაციებისთვის, სადაც სესხის მაქსიმალური ოდენობა 50 ათასი ლარია.
არასაბანკო ფინანსურ დაწესებულებათა ასოციაციის ხელმძღვანელი  ირაკლი ბერძენაძე ამბობს, რომ მხოლოდ ლომბარდებისთვის შეზღ​უდვების დაწესებით სალომბარდო ბიზნესს შემოსავალი შეუმცირდება და ბევრიც დაიხურება. მისივე განმარტებით, გასათვალისწინებელია, რომ საქართველოში იპოთეკურ სესხებზე ვადაგადაცილების მაჩვენებელი ძალიან მაღალია, ლომბარდების შემოსავლები კი, ძირითადად, საჯარიმო სანქციებიდან მიღებული თანხებით ფორმირდება და რეგულაციების დაწესება მათ შემოსავლებზე პირდაპირ აისახება. 
ალია 
„ოცნებაში“ დაახლოებით ის სიტუაციაა, როდესაც შუა გაკვეთილზე მასწავლებელი კლასს დატოვებს და მოსწავლეები ყველაფრის თავზე დამხობას იწყებენ“  - „ამ შემთხვევაში მხოლოდ ერთი გამოსავალია - მასწავლებელი დაბრუნდეს კლასში“ (ალია) 

ავტ.: ნინო სამხარაძე 

ინტერვიუ გია ხუხაშვილთან 

ინტერვიუს შესავალში ჟურნალისტი წერს, რომ ქვეყანაში რევოლუციური სიო დაჰქრის, თუმცა, ამას მხოლოდ მმართველი გუნდი ვერ ამჩნევს და სახელისუფლებო პარტიაში არსებული დაპირისპირება უკვე ამაზრზენ სახეს იღებს. 

გია ხუხაშვილი აცხადებს, რომ „ქართულ ოცნებაში“ დაპირისპირება დიდი ხანია დაწყებულია, რადგან პარტიის წევრები არა საერთო ღირებულებების, არამედ ბიძინა ივანიშვილის გარშემო იყვნენ გაერთიანებულნი, შესაბამისად, მას შემდეგ რაც ექსპრემიერი პოლიტიკიდან წავიდა, „ოცნება“ დაემსგავსა კლასს, საიდანაც მასწავლებელი გავიდა და მოსწავლეები ყველაფრის თავზე დამხობას იწყებენ. ხუხაშვილი მიიჩნევს, რომ „ქართული ოცნების“ ახალგაზრდული ფრთა გადამწიფებული თინეიჯერებისგან შედგება, რომლებსაც ქვეყნის მართვის ამბიცია აქვთ, მაგრამ კომპეტენცია არ გააჩნიათ. გია ხუხაშვილი ინტერვიუში ამბობს, რომ „ქართულ ოცნებაში“ არსებული მდგომარეობა საფრთხეს არა მხოლოდ პარტიას, არამედ, სახელმწიფოსაც უქმნის, ამიტომ, „მასწავლებელი კლასში უნდა დაბრუნდეს“.  – „სხვა გამოსავალი არ არსებობს, რაღაც ფორმა უნდა გამოიძებნოს და დაბრუნდეს ივანიშვილი, რადგან პოლიტიკურ ველზე მეტი არბიტრი, მეტი ავტორიტეტი არ არსებობს ვინც ამ „პოლიტიკურ თინეიჯერებს“ დააწყნარებს, დაალაგებს და დისციპლინას შეიტანს. სხვა შემთხვევაში, დაპირისპირება უფრო მეტად გაღრმავდება და ვერაფერი შეაჩერებს. მისი აქტიური ჩარევა ამ შემთხვევაში არის ობიექტურად აუცილებელი“, - აცხადებს ხუხაშვილი. 

რესპონდენტი ფიქრობს, რომ ხელისუფლება მოსახლეობის გამოწვევებს ვერ აცნობიერებს და ამის მაგალითი პრემიერ-მინისტრის განცხადებებია, რომლის თანახმადაც, ორმოცი ათასზე მეტი სამუშაო ადგილია შექმნილი. ხუხაშვილის აზრით, ასეთი განცხადებები საზოგადოებაში აგრესიას იწვევს, რადგან შესაძლოა მართლაც შეიქმნა ამდენი სამუშაო ადგილი, მაგრამ 60 000 ან კიდევ უფრო მეტი ადამიანი უმუშევარი დარჩა. გია ხუხაშვილი აქვე დასძენს, რომ პრემიერი მხოლოდ პირადი კეთილდღეობისა და პოსტის შენარჩუნებითაა დაკავებული და ცდილობს ქვეყნის შიგნით თუ საერთაშორისო არენაზე ლობისტები იპოვოს, რათა თანამდებობაზე ყოფნის ვადა რამდენიმე თვით გაიხანგრძლივოს - „ეს არის ერთადერთი საზრუნავი, არც ქვეყანა, არც სახელმწიფო, არც ეს ხალხი, ვისზეც ლაპარაკობს, აღარაფერი აინტერესებს. მისი მიზანია, როგორმე კაბინეტში გამაგრდეს, ცოტათი მაინც ეს „სიტკბოება“ შეინარჩუნოს. მისთვის ძალაუფლება, ფაქტობრივად, გახდა ნარკოტიკი და ნარკოტიკზე დამოკიდებულება ადამიანს რას უშვრება, ყველამ კარგად იცის“, - დასძენს ხუხაშვილი. 

კითხვაზე, შესაძლოა თუ არა „ქართული ოცნებისა“ და „ევროპული საქართველოს“ გარიგება და ვიხილავთ თუ არა მომდევნო პარლამენტში ამ ძალებისგან შექმნილ კოალიციას, გია ხუხაშვილი პასუხობს, რომ ასეთი სცენარით მოვლენების განვითარება ნაკლებად სავარაუდოა, რადგან მართალია ეს ორი პარტია ერთმანეთთან ფარულად თანამშრომლობს, თუმცა, მათი გაერთიანება ამომრჩევლების დაკარგვას ნიშნავს, რადგან ამ პოლიტიკური ძალების მხარდამჭერები ერთმანეთს ვერ იტანენ. 

გია ხუხაშვილი მიხეილ სააკაშვილის აქტიურობის მიზეზებსაც განიხილავს. ამბობს, რომ ექსპრეზიდენტის ხელისუფლებაში დაბრუნების შანსი არ არსებობს და მისი აქტიურობა „ქართულ ოცნებას“ აძლიერებს კიდეც. ხუხაშვილის აზრით, სააკაშვილი საზოგადოებაში გამოჩენით მთავარი ოპოზიციური პარტიის სტატუსის შენარჩუნებას ცდილობს, რადგან ქართველმა ხალხმა მას უკვე გამოუტანა არჩევნებზე განაჩენი და „ქართული ოცნებით“ უკმაყოფილო მოსახლეობა სახელისუფლებო პარტიის ალტერნატივად „ნაციონალურ მოძრაობას“ აღარ განიხილავს. 

რესპონდენტი ინტერვიუში რამდენჯერმე განიხილავს ბიძინა ივანიშვილის პოლიტიკაში დაბრუნების აუცილებლობას. მისი თქმით, ამ შემთხვევაში საუბარი არ არის იმაზე, ვინმეს მოსწონს თუ არა ექსპრემიერი ან სურს თუ არა თავად ივანიშვილს პოლიტიკაში დაბრუნება, რადგან მისი პროცესებში ჩართვა სახელმწიფოს კრიზისიდან გამოსაყვანად, ფაქტობრივად, ერთადერთი გზაა. გია ხუხაშვილი მიიჩნევს, რომ ბიძინა ივანიშვილმა საპრეზიდენტო არჩევნებში უნდა მიიღოს მონაწილეობა და მისი გაპრეზიდენტების შემდეგ უნდა დაიწყოს მუშაობა იმაზე, რომ 2020 წლის არჩევნები კონკურენტულ გარემოში ჩატარდეს და სახელმწიფოში გაჩნდეს მულტიპარტიული პარლამენტი. – „ბიძინა ივანიშვილის კეთილ ნებაზეა ყველაფერი დამოკიდებული. ვფიქრობ, იმისთვის, რომ კრიზისიდან გამოვიდეთ და ქვეყანას განვითარების შანსი გაუჩნდეს, პირველ რიგში, აღსადგენია ინსტიტუციური წესრიგი, ამაში იგულისხმება ის, რომ ძალის ცენტრი დ ინსტიტუციური ცენტრები ერთმანეთს უნდა შეეთავსოს, ეს ვერ მოხდება მანამ სანამ მუდმივი საუბრები და სპეკულაცია არ შეწყდება ჩრდილოვან მმართველობაზე. ამ ქვეყანაში უნდა დამთავრდეს როცა გადაწყვეტილების მიმღები ძალის ცენტრი არის სხვაგან და ინსტიტუტები - სხვაგან. ამის დამთავრების ერთადერთი გზა არის ის, რომ მოხდეს ბიძინა ივანიშვილის პოლიტიკაში ლეგალიზება“, - დასძენს ხუხაშვილი. 

გია ხუხაშვილი „ფრიდომ ჰაუსის“ ანგარიშზეც საუბრობს. მისი აზრით, დოკუმენტში მოყვანილი ფრაზა, რომ ხელისუფლების შეცვლის უზრუნველყოფა მოხდება, ამბიციური და არაკომპეტენტურია, რადგან ქვეყანაში „ქართული ოცნების“ ალტერნატიული პოლიტიკური ძალა არ არსებობს, რომელსაც საზოგადოება მხარს დაუჭერს. ხუხაშვილი ფიქრობს, რომ ვითარების გასაუმჯობესებლად მესამე ძალის გამოჩენაა საჭირო, რადგან შესაძლოა, „ნაციონალურ მოძრაობას“ დასავლეთის მხარდაჭერა აქვს, მაგრამ მას საზოგადოება აღარ აირჩევს. რესპონდენტი ინტერვიუში ხაზს უსვამს, რომ თუკი ახალი სახეები არ გამოჩნდებიან პოლიტიკაში და ვითარება არ შეიცვლება, დიდი შანსია, 2020 წლის არჩევნებისთვის რევოლუციური სურათი მივიღოთ. 

გია ხუხაშვილი საპრეზიდენტო არჩევნებზეც ამახვილებს ყურადღებას და არ გამორიცხავს მასში მონაწილეობა გიორგი მარგველაშვილმა და მამუკა ბახტაძემაც მიიღონ. ხუხაშვილი ბახტაძეს დადებითად ახასიათებს და ფიქრობს, რომ ის ხელისუფლებაში ერთადერთი ადამიანია, რომელმაც რეფორმატორული ხასიათი გამოავლინა. რესპონდენტი ასევე დადებით კონტექსტში მოიხსენიებს გიორგი გახარიასაც, თუმცა, აქვე დასძენს, რომ მისი უწყება საკმაოდ რთულია ამიტომაც გახარია ბახტაძესავით დინამიკური ვერ არის. 

„ორი თვის წინ, ივანიშვილმა მოულოდნელად დაცვის უფროსი შეცვალა, ერთი თვის წინ - დაცვის სამი წევრი, ახლა კიდევ ოთხი! ბიძინას დიდი შიში და მოლოდინი აქვს“  - არჩილ თალაკვაძე მერიაში გადაჰყავთ?! (ალია) 

ავტ.: ანი დვალიშვილი 

სტატიის თანახმად, „ქართული ოცნების“ ახალგაზრდულ ფრთას, კობახიძე-თალაკვაძე-მდინარაძის გუნდს, არ ეგონათ, რომ დეპუტატები დაპირისპირებაზე საჯაროდ ისაუბრებდნენ. ისინი ფიქრობდნენ, რომ გარჩევები კვლავ უმრავლესობის ლიდერის კაბინეტში იქნებოდა და „ძველებს“ იქ „მიაკაჩავებდნენ“, თუმცა, პროცესები მათთვის არასახარბიელოდ წარიმართა და ბევრი რამ გახდა ცნობილი, რის გამოც, უახლოეს დღეებში თანამდებობას მამუკა მდინარაძე ან არჩილ თალაკვაძე დატოვებენ. „ქართული ოცნების“ ერთ-ერთი წევრის, „ალიას“ კონფიდენციალური წყაროს ცნობით, არჩილ თალაკვაძეს უკვე გაუმზადეს მერიაში ვიცე-მერის პოსტი და მისი დედაქალაქის მთავრობაში გადანაცვლება უპრობლემოდ მოხერხდება, რადგან აქამდეც ცნობილი იყო, რომ კახა კალაძე არჩილ თალაკვაძეს ვიცე-მერის პოსტს სთავაზობდა. სტატიაში ასევე ნათქვამია, რომ „ქართულ ოცნებაში“ არსებულ დაპირისპირებაში კახა კალაძე აქტიურადაა ჩართული, თუმცა, მას შემდეგ რაც პროცესები საჯარო სივრცეში გადმოვიდა და კობახიძე-თალაკვაძე-მდინარაძის გუნდისთვის არასასურველი სახე მიიღო, თბილისის მერი ჩრდილში დგომას ამჯობინებს. 
ჟურნალისტი ასევე ხაზს უსვამს, რომ არჩილ თალაკვაძის განცხადებამ, ვერ ვხვდები რატომ უნდა დაესწროს გიორგი კვირიკაშვილი საპარლამენტო უმრავლესობის შეკრებასო, გამოაჩინა ამ ფრთას გიორგი კვირიკაშვილი „არ ეპიტნავება“. სტატიის ავტორის თქმით, საგულისხმოა, რომ კახა კალაძის შეხვედრაზე დასწრება არჩილ თალაკვაძეს ბუნებრივად ეჩვენება, პარტიის თავმჯდომარის, გიორგი კვირიკაშვილის შეხვედრაზე ყოფნა კი არა. 
კონფიდენციალური წყარო „ალიასთან“ საუბრისას ხაზს უსვამს, რომ უმრავლესობის შეხვედრაზე თითოეული დეპუტატის ხმას დიდი მნიშვნელობა ექნება, თუმცა, მათი უმეტესობა ამ ეტაპზე პოზიციის დაფიქსირებას ერიდება და აზრს მხოლოდ ბიძინა ივანიშვილის შეხედულების გაგების შემდეგ გამოთქვამს. რესპონდენტის ცნობით, რთული სათქმელია მივა თუ არა შეხვედრაზე ექსპრემიერი, რადგან ის ბოლო დროს გარკვეული ეჭვითა და შიშითაა შეპყრობილი და საზოგადოებასთან კონტაქტს ერიდება.  – „თავად ივანიშვილსაც რაღაც ეჭვის ჭია ჭამს. მაგალითად, ორი თვის წინ, ექსპრემიერმა, ყველასათვის მოულოდნელად დაცვის უფროსი შეცვალა, ერთი თვის წინ, დაცვის სამი წევრი, ახლა კიდევ - ოთხი წევრი, ანუ ბიძინას რაღაცის შიში და მოლოდინი აქვს, პირად დაცვას, პრაქტიკულად, სულ რომ აახლებს. ის სახლიდან, პრაქტიკულად, აღარ გამოდის, არც არავის იღებს და როგორც ამბობენ, მოწამვლის პანიკური შიში აქვს. ხომ ყველა ხვდება, რომ ბიძინამ თუ საბოლოოდ ჩაიქნია ხელი პოლიტიკაზე, „ქართულ ოცნებას“ ოპოზიციური პარტიები უბრალოდ შეჭამენ და არსებობას შეწყვეტს“, - აცხადებს კონფიდენციალური წყარო. 
სტატიის დასასრულს, ავტორი წერს, რომ ბიძინა ივანიშვილის დაცვის უფროსის შეცვლის შესახებ ინფორმაცია სხვა წყაროდანაც გავრცელდა. მისი თქმით, საუბარი იყო ამ პოსტზე ვახტანგ გომელაურის დაბრუნებაზეც, თუმცა, „ექსპრემიერმა სუს-ის უფროსად უფრო სანდო კანდიდატურა ვერ იპოვა და ამის გამო პანიკაში ჩავარდა“. მასალაში ასევე ყურადღება გამახვილებულია იმ ფაქტზეც, რომ ბიძინა ივანიშვილი ბოლო დროს მინისტრობის კანდიდატებსაც ყურადღებით არჩევს და მაია ცქიტიშვილის დანიშვნა ამის დასტურია. – „ივანიშვილის გარშემომყოფი ადამიანების უდიდესმა ნაწილმა ნდობის მანდატი ამოწურა. ყველამ იცის ივანიშვილის მიდგომა, ის ადამიანს თუ არ ენდობა, ახლოს აღარ იკარებს და იმდენი ცნობილი თუ უცნობი პიროვნება მოიცილა ამ ბოლო დროს, რომ კადრების რეალური კრიზისი დაუდგა“, - ნათქვამია სტატიაში. 
მართლა არსებობს განხეთქილება „ქართულ ოცნებაში“? მართლა უპირისპირდებიან ივანიშვილსა და კვირიკაშვილს პარტიის ფსევდოლიბერალი გავლენიანი პოლიტიკოსები? მართლა დაკარგა მათზე გავლენა ივანიშვილმა და რეალურია საფრთხე, რომ ის ხელისუფლებას ჩამოაცილონ? (ალია) 
ავტ.: ლევან ჯავახიშვილი 
ჟურნალისტი წერს, რომ მედიაში გავრცელებული ინფორმაციის თანახმად, იქმნება სურათი, თითქოს „ქართული ოცნების“ ძველ სახეებს, გედევან ფოფხაძეს, ეკა ბესელიას, ზაზა პაპუაშვილს, ნუკრი ქანთარიასა და სხვებს ახალი სახეები, ფსევდოლიბერალები - ირაკლი კობახიძე, მამუკა მდინარაძე, ვანო ზარდიაშვილი, თამარ ჩუგოშვილი, სოფიო კილაძე, არჩილ თალაკვაძე და სხვები დაუპირისპირდნენ. სტატიაში ნათქვამია, რომ ძველი სახეები ბიძინა ივანიშვილთან და გიორგი კვირიკაშვილთან ერთად ცდილობენ ეროვნული ფასეულობების შენარჩუნებას, ახალი სახეები კი, ფსევდოლიბერალები გიგა ბოკერიას გარემოცვასთან თანამშრომლობენ და ცდილობენ, რაც შეიძლება მეტი ზიანი მიაყენონ ქართულ საზოგადოებას, ლობირება გაუწიონ გენდერულ, უცხოელებზე მიწის გაყიდვისა თუ ერთნაირსქესიანთა ქორწინების საკითხებს. 
„ალიას“ ბიძინა ივანიშვილთან დაახლოებული კონფიდენციალური წყარო უყვება, რომ სინამდვილეში პარტიაში არავითარი დაპირისპირება არ არსებობს და პროცესები ბიძინა ივანიშვილისა და ამერიკის დაკვეთით იმართება. რესპონდენტის მტკიცებით, ახლა „ქართული ოცნება“ რეიტინგის აღდგენასა და ყველა პრობლემის ახალგაზრდული ფრთისთვის, ე.წ. ფსევდოლიბერალებისთვის გადაბრალებას ცდილობს, ისე, როგორც წინა წლებში ყველაფერი „რესპუბლიკელებსა“ და „თავისუფალ დემოკრატებს“ დაბრალდათ. – „ეს ლიბერალური ფრთა, განწირულია და შემდეგ არჩევნებზე „ქართული ოცნება“ მათ გარეშე წარდგება პატრიოტული, ნაციონალური ლოზუნგებით, თუმცა, ახალი სახეებიც ეყოლება სიაში. ხალხს შეჰპირდებიან, რომ რაც აქამდე ვერ გააკეთეს, ახლა გააკეთებენ, რადგან ჯერ ალასანია-რესპუბლიკელები, შემდეგ ირაკლი კობახიძის ლიბერალური ფრთა უშლიდა ხელს დანაპირების შესრულებაში. ბევრი ბრიყვი დაიჯერებს ამას და ხმას „ქართულ ოცნებას“ მისცემს. ცოტა ხანში კი აღმოჩნდება, რომ „ქართული ოცნება“ ანტიქართულ, პროამერიკულ კურსს არ ღალატობს, სამაგიეროდ, ღალატობს ქვეყანასა და ხალხის ინტერესებს, გუნდში კვლავ აღმოჩნდებიან ახალ-ახალი კობახიძეები და მდინარაძეები და ახლა უკვე მათ დაბრალდებათ საქმის კეთებაში ხელის შეშლა“, - აცხადებს კონფიდენციალური წყარო და დასძენს: „გიორგი კვირიკაშვილს რაც შეეხება, ის პაიკია ამ თამაშში, მეტი არაფერი. ის ასრულებს ივანიშვილის დაკვეთებს და მის გარეშე ვერც ერთ სერიოზულ გადაწყვეტილებას ვერ იღებს. ის ამ თამაშში დგას იმ მხარეს, სადაც უნდა იდგეს - გარეგნულად, ვითომ ლიბერალებს ებრძვის, ამ „ბრძოლაში გაიმარჯვებს“ და შემდეგ წარმატებით, ყოველგვარი პროტესტის გარეშე შეასრულებს ივანიშვილისა და ამერიკელების ყველაზე ულტრალიბერალურ დაკვეთებს“. 
სტატიაში ასევე ნათქვამია, რომ ბიძინა ივანიშვილი და ამერიკელები „ქართული მარშის“ გასანეიტრალებლადაც აქტიურად მუშაობენ და ცდილობენ ეროვნული ნიშა დაიკავონ, რადგან ბოლო დროს ნათლად გამოჩნდა, რომ საზოგადოებაში პატრიოტული მუხტი არსებობს და „ქართულ მარშსს“ ან რომელიმე სხვა ორგანიზაციას მოსახლეობის ქუჩაში გამოყვანა შეუძლია. რესპონდენტის ინფორმაციით, „ქართულ ოცნებას“ ცოტა ხანში რამდენიმე პოლიტიკოსი გამოეყოფა და მკვეთრად გამოხატული პატრიოტული იდეებისა და ლოზუნგების მქონე პარტია შეიქმნება, რათა ამერიკამ პატრიოტების გაკონტროლებაც შეძლოს. კონფიდენციალური წყარო ხაზს უსვამს, რომ თავის დროზე „ქართული ოცნების“ სატელიტი თამაზ მეჭიაურის პარტია უნდა ყოფილიყო, თუმცა, ეს გეგმა ჩაიშალა, რადგან ბიძინა ივანიშვილი დაარწმუნეს, რომ მეჭიაური კონტროლირებადი არ იქნებოდა და კრიტიკულ მომენტში ქუჩაში გამოსულ საზოგადოებას ტყუილებით არ გამოკვებავდა. 
რას პასუხობს ბრალდებებს გია ვოლსკი - „ამბობთ, რომ არის დიდი საფრთხე, ვინგრევით და აპოკალიფსი გვიახლოვდება“ (ალია) 

ავტ.: ნინო სამხარაძე 
ინტერვიუ გია ვოლსკისთან 

ინტერვიუს შესავალში ჟურნალისტი წერს, რომ „ქართულ ოცნებაში“ ფრონტის ხაზი გახსნილია და პრობლემას ბიძინა ივანიშვილის გარდა ვერავინ მოაგვარებს, ხოლო თუკი ექსპრემიერი პოლიტიკაში არ დაბრუნდება, სახელისუფლებო პარტია დაიშლება. 
„ალიასთან“ საუბრისას გია ვოლსკი ამბობს, რომ გუნდში კრიზისი არ არის. მისი თქმით, არსებობს ცალკეულ საკითხებთან დაკავშირებით გაუგებრობა, კომუნიკაციის ნაკლებობა, რომელიც მოგვარებადი პრობლემაა. ვოლსკი მიიჩნევს, რომ აზრთაა სხვადასხვაობა 115 კაციან გუნდში ბუნებრივი მოვლენაა. „ქართული ოცნების“ წარმომადგენელი ინტერვიუს დროს ჟურნალისტს საყვედურობს, რომ ის კითხვების ფორმულირებით საზოგადოების შეცდომაში შეყვანასა და აპოკალიპსური სურათის დახატვას ცდილობს. – „ამბობთ, რომ არის დიდი საფრთხე, ვინგრევით და აპოკალიფსი გვიახლოვდება, გინდა დააბნიო მკითხველი, ეს ასე არ არის“, - ამბობს გია ვოლსკი და დასძენს, რომ ვანო ზარდიაშვილის, დავით ჭიჭინაძისა თუ სხვა პირების განცხადებებთან დაკავშირებით დახურულ სხდომაზე ისაუბრებენ და ვინმესთვის საჯაროდ პასუხის გაცემას არ აპირებს. 
გია ვოლსკის ვარაუდით, საპარლამენტო უმრავლესობის შეხვედრას ბიძინა ივანიშვილი არ დაესწრება, რადგან ერთი მხრივ, ექსპრემიერი უამრავი პროექტის განხორციელებითაა დაკავებული, მეორე მხრივ კი არის თემები, რომლებზეც გუნდის წევრებს შორის შეთანხმება მარტივად შესაძლებელია. 
საპარლამენტო უმრავლესობის წარმომადგენელი ყოფილი ხელისუფლების წარმომადგენლების დასჯაზეც საუბრობს და ჟურნალისტის რეპლიკაზე, რომ „ნაცრეჟიმის არქიტექტორები“ ახლა პარლამენტში სხედან, პასუხობს: „პოლიტიკური დანაშაულის გარდა, არსებობს სისხლის სამართლის კოდექსი, რომლითაც უნდა იხელმძღვანელოს ხელისუფლებამ“. 
გია ვოლსკი „ალიასთან“ საუბრისას აცხადებს, რომ საპრეზიდენტო კანდიდატი ამ ეტაპზე შერჩეული არ არის და ინტენსიური კონსულტაციები მიმდინარეობს. 

ცუდის თქმა რატომ არ შეიძლება პრეზიდენტზე - რავა, მოკტა? (ალია) 

ავტ.: თამო კეშელავა 

ჟურნალისტი ბოლო დროის აქტუალურ თემებს სატირულ ჟანრში მიმოიხილავს და წერს, რომ უკვე რამდენიმე თვეა „ნაციონალური მოძრაობა“ გიორგი მარგველაშვილს საპრეზიდენტოდ ფუთავს და თუკი ვინმე მოქმედ პრეზიდენტს აკრიტიკებს, კრიტიკის ობიექტი თავად ხდება. – „ისე, ნაცებს რომ თავმოყვარეობა გქონდეთ, ქოცების გამონაცვალი პრეზიდენტი კანდიდატად როგორ უნდა იკადროთ?“, - მიმართავს თამო კეშელავა „ნაციონალური მოძრაობის“ წევრებს. 
სტატიის ავტორი აქვე ხაზს უსვამს, რომ ბოლო დროს ხელისუფლების წარმომადგენლებს ჩვენი ქვეყნის ბიუჯეტი და სხვა სიკეთეები ვერ გაუყვიათ, უთანხმოების ამბავს კი პირველი „რუსთავი ორი“ იგებს, შესაბამისად, ნათელია, რომ პრემიერისა და პარლამენტის თავმჯდომარის მესიჯებს ისევ გუნდის რომელიმე წევრი ასაჯაროვებს და არა გარეშე მტერი. 
ჟურნალისტი მიხეილ სააკაშვილის გავრცელებულ ინფორმაციასაც მიმოიხილავს, რომლის თანახმადაც, მამუკა ბახტაძე მალე ბიძინა ივანიშვილის სიძე გახდება. სტატიის ავტორის თქმით, თავად ბახტაძე ამბობს, რომ ექსპრემიერის არც ერთ შვილს არ იცნობს, თუმცა, ეს მნიშვნელოვანი არ არის. – „არც ჩვენ გვქონდა ნანახი დენდროლოგიური პარკი აქობამდე, მაგრამ კი ვატანდით ხეებს. დიდი საქმე, ახლა, შენნაირებს მოუყვანიათ ცოლი უნახავად?“, - წერს ჟურნალისტი თამო კეშელავა. 
უგულავას ახალი ვირეშმაკობა - რატომ აქვს თბილისის ყოფილ მერს ხონელი „კანონიერი ქურდების“ იმედი? (ალია) 

ავტ.: ნანა სულავა 
ჟურნალისტი წერს, რომ გიგი უგულავა პოლიტიკურ აფერისტობას არ ეშვება და ამჯერად ხონელების დარწმუნებას ცდილობს, თითქოს მათი ბედი ადარდებს. სტატიის ავტორის თქმით, მართალია უგულავა ხმების მოსაპოვებლად თბილისიდან ამოეწერა და ხონს „ჩაეშენა“, თუმცა, გაუგებარია რატომ ჰგონია მას, რომ ხონის მოსახლეობის მხარდაჭერას მოიპოვებს. ჟურნალისტი ნანა სულავას ინფორმაციით, თბილისის ყოფილი მერი, ბიუჯეტის ქურდი გიგი უგულავა „ხონელ კანონიერ ქურდებს ჩაეხუტა“, მაგრამ პოლიტიკოსს ამ ადამიანების მხარდაჭერის იმედი ტყუილად აქვს. 
„ბერძნები  ლაშა შუშანაშვილს ბოდიშს მოუხდიან და ისე გაათავისუფლებენ“ (ალია)

ავტ.: ანი დვალიშვილი 

იუსტიციის სამინისტროს თანამშრომელი, „ალიას“ კონფიდენციალური წყარო აცხადებს, რომ საბერძნეთში დაკავებულ „კანონიერ ქურდს“ ლაშა შუშანაშვილს ბერძნული მხარე გაათავისუფლებს და დაკავებისთვის ბოდიშსაც მოუხდის. რესპონდენტის ინფორმაციით, ლაშა შუშანაშვილი საბერძნეთში ქართული მხარის მოთხოვნით დააკავეს და მას „კანონიერი ქურდობა“ ედება ბრალად, ასეთი მუხლი კი საქართველოს გარდა არც ერთი სხვა ქვეყნის კანონმდებლობაში არ არსებობს, შესაბამისად, დაკავებულის ექსტრადირება ვერ მოხდება. 
წყაროს განმარტებით, ქართველმა სამართალდამცველებმა კარგად იცოდნენ, რომ შუშანაშვილის ექსტრადირება ვერ მოხერხდებოდა, თუმცა, მათ ეს დაკავება ხმაურიანი განცხადებისთვის სჭირდებოდათ. 
„რა დროს მმართველ გუნდში რაღაც ხელოვნური დაპირისპირება და ვითომ იდეების გამო კინკლაობაა? ხალხი შვილებს სკოლაში ვერ უშვებს, რადგან ბავშვებს ტანსაცმელი და ფეხსაცმელი არ აქვთ, ათასობით სტუდენტს შეჩერებული აქვს სტუდენტის სტატუსი, ადამიანები უწამლობით იღუპებიან“ (ალია) 
ავტ.: ლევან ჯავახიშვილი 

ინტერვიუ „დაიცავი საქართველოს“ ლიდერ კახა მიქაიასთან 

კახა მიქაია დარწმუნებულია, რომ „ქართულ ოცნებაში“ სერიოზული დაპირისპირება არ არსებობს და ეს სანახაობა მხოლოდ საზოგადოების ყურადღების გადასატანადაა მოწყობილი. მიქაიას თქმით, საზოგადოებას პური არ აქვს, შესაბამისად, მხოლოდ სანახაობით ხელისუფლება ფონს ვერ გავა - „ეს საკენკი კვირიკაშვილისა და კალაძის გუნდებმა ერთმანეთს დაუყარონ. გადაწყვეტილების მიმღები არის ბიძინა ივანიშვილი და როგორც ის იტყვის, ისე იქნება“, - აცხადებს მიქაია, რომელიც ფიქრობს, რომ ამ ეტაპზე საზოგადოება არ აქტიურობს, რადგან პოლიტიკურ ველზე „ქართული ოცნების“ ალტერნატივა არ არსებობს, თუმცა, მდგომარეობა შეიცვლება და ხელისუფლებას „ჯიპებიდან“ „ზაპოროჟეცებზე“ გადაჯდომა მოუწევს. 
„ისეთი პოლიტიკური პარტიები დაუპირისპირდებიან ერთმანეთს, აქამდე რომ კარგი ურთიერთობა ჰქონდათ“ – (ალია) 
ავტ.: მაია იასეშვილი 

ინტერვიუ ასტროლოგ დავით ბუტიკაშვილთან 

ასტროლოგი დავით ბუტიკაშვილი „ალიასთან“ საუბრისას ამბობს, რომ მიმდინარე კვირა კონფლიქტებითა და დაძაბულობით იქნება გამორჩეული. მოიმატებს კრიმინალური შემთხვევების რაოდენობა, ასევე, მოსალოდნელია დაპირისპირება ისეთ პოლიტიკურ პარტიებს შორის
რა შეიცვლება გამოსახლების წესში? – „გამოსახლებული სამასი ათასი ოჯახი ქუჩაში და შესახლებული სამასი ათასი უცხოელი - ქვეყნისთვის დამანგრეველი იქნება...“ (ალია) 
ავტ.: თამო კეშელავა 
ინტერვიუ „პატრიოტთა ალიანსის“ იურისტ ბექა ფერაძესთან 

იურისტი ბექა ფერაძე „პატრიოტთა ალიანსის“ მიერ წარმოდგენილ კანონპროექტზე „ბოლო საცხოვრისის“ შესახებ საუბრობს. კანონპროექტის ავტორები მიიჩნევენ, რომ კანონმდებლობა მორგებული უნდა იყოს არა მხოლოდ კრედიტორებზე, არამედ მოსახლეობაზეც. ბექა ფერაძის განმარტებით, მათი პროექტის თანახმად, აღსრულების ვადის მოახლოებისას  თუკი დადგინდება, რომ სესხის ამღებს ერთადერთი საცხოვრისი აქვს მიკროსაფინანსო ორგანიზაციაში ან კერძო იპოთეკართან ჩადებული, მას უნდა მიეცეს სამ წლიანი ვადა, რომლის განმავლობაშიც მომხმარებელი გადაიხდის არა იმ კოლოსალურ პროცენტს, რომელსაც კერძო იპოთეკარები აწესებენ, არამედ ეროვნული ბანკის მიერ, ბანკებისთვის დაწესებული პროცენტის ოდენობას. 
ბექა ფერაძის განცხადებით, პროექტი საბანკო სექტორის დასუსტებას არ ისახავს მიზნად, თუმცა, კრედიტორებსაც უნდა ესმოდეთ ის თუ რა დიდ ზიანს აყენებენ საკუთარი ბიზნესით ქვეყანას, რადგან იპოთეკით დაზარალებულების საცხოვრებლებს ძირითადად უცხოელები დაეპატრონებიან. 
„ამ უნამუსობას უნდა დავუსვათ წერტილი“  (ალია) 

ავტ.: ლაურა აბრამია 

ინტერვიუ „თავისუფალი საქართველოს“ წევრ გოგი წულაიასთან 

გოგი წულაია მიიჩნევს, რომ ხელისუფლებამ ბანკების თვითნებობას ერთხელ და სამუდამოდ უნდა დაუსვას წერტილი და შემუშავდეს კანონი, რომელიც არა მხოლოდ საბანკო სექტორის, არამედ, მომხმარებლების ინტერესებსაც გაითვალისწინებს. წულაია ამბობს, რომ ხელისუფლებას ამ პრობლემის მოგვარება არ სურს, თუმცა, ხალხში უკვე იმდენი ენერგიაა დაგროვილი, მთავრობა იძულებულია საკითხი გადაჭრას. 
შვილი მომიკლეს და აქეთ მედავებიან ... - გრცხვენოდეთ, ყველა იმ ძალოვანი სტრუქტურის წარმომადგენლობას, ვინც ჩემი შვილის მკვლელობის ფაქტების მიჩქმალვით ხართ დაინტერესებული და რაც მთავარია, იმის უფლებას ნუ აძლევთ თავებს, რომ დამცინოთ და დამამციროთ (ალია) 
ავტ.: ნინო ლაბარტყავა 
ინტერვიუ ზვიად კუპრავასთან 
ინტერვიუს შესავალში „ალია“ ზაზა სარალიძის სოციალურ ქსელში გამოქვეყნებულ სტატუსს განიხილავს, სადაც ნათქვამია, რომ პროკურატურა სამარცხვინოდ იქცევა და ხორავას ქუჩაზე მომხდარი საქმის გამოძიებისას ცალკეული ფაქტების მიმალვას ცდილობს. „გრცხვენოდეთ, ყველა იმ ძალოვანი სტრუქტურის წარმომადგენლობას, ვინც ჩემი შვილის მკვლელობის ფაქტების მიჩქმალვით ხართ დაინტერესებული და რაც მთავარია, ნუ აძლევთ იმის უფლებას თავებს, რომ დამცინოთ და დამამციროთ“, - წერს ზაზა სარალიძე. 
გამოძიების დეტალებსა და სასამართლო პროცესების მიმდინარეობაზე გამოცემას „სამართალდამცველთა რეფორმირების ცენტრის“ ხელმძღვანელი ზვიად კუპრავა ესაუბრა. კუპრავას ინფორმაციით, მოწმე მიხეილ კალანდიამ უკვე მეორედ შეცვალა ჩვენება და აღიარა ცრუ ჩვენების მიცემა, თუმცა, მისი პასუხისმგებლობის საკითხი ამ დრომდე არ დამდგარა. რესპონდნეტის განცხადებით, საქმეში ორზე მეტი დამნაშავე იკვეთება, თუმცა, პროკურატურა ცალკეულ პირებს, მათ შორის კალანდიასაც ხელს აფარებს. 
ზვიად კუპრავა ამბობს, რომ პროკურატურას მირზა სუბელიანი აშანტაჟებს და ვანო მერაბიშვილის ციხიდან გაყვანის კადრების გამოქვეყნებით იმუქრება, საპასუხოდ კი უწყებაც ცდილობს სუბელიანზე კომპრომატების მოგროვებას. რესპონდენტის განცხადებით, ვანო მერაბიშვილის კადრების თაობაზე მასთან ბორის კაკუბავამაც ისაუბრა, შესაბამისად, ეს კადრები ნამდვილად არსებობს. 
„სამართალდამცველთა რეფორმირების ცენტრის“ ხელმძღვანელი ინტერვიუში ხაზს უსვამს, რომ ზაზა სარალიძემ დანამდვილებით იცის, რომ მისი შვილის მკვლელობის საქმეში 5 დანა ფიგურირებდა და თუკი ყველა მათგანის პასუხისმგებლობის საკითხი არ დადგება, შესაძლოა, გამწარებულმა ადამიანმა სამართალი თავად აღასრულოს, რაზეც პასუხი პროკურატურას მოეთხოვება. 
 ლადო წიქარიშვილი - ნეიროქირურგიის განვითარება და დღევანდელი გამოწვევები (ალია) 
ავტ.: ნინო სიხარულიძე 

„ალია“ მკითხველს მსოფლიოში ცნობილ ნეიროქირურგ ლადო წიქარიშვილს აცნობს, რომელიც ჯანდაცვის სისტემაში არსებულ გამოწვევებსა და ნეიროქირურგიის განვითარების გზებზე საუბრობს. 
პრაიმტაიმი

საპრეზიდენტო კანდიდატებს პარტიები ივნისში დაასახელებენ (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ მთავარი ოპოზიციური პარტიები საპრეზიდენტო კანდიდატებს ამ დრომდე არ ასახელებენ, თუმცა, ამის მიუხედავად, ექსპერტები ამბობენ, რომ ყველა შემთხვევაში „ქართული ოცნება“ გაიმარჯვებს.
„პრაიმტაიმის“ ინფორმაციით, მმართველი პარტია საპრეზიდენტო კანდიდატურას ივნისში დაგეგმილ ყრილობაზე დაასახელებს.
სტატიის თანახმად, მოქმედი პრეზიდენტი მარგველაშვილი ელოდება საერთაშორისო კვლევის შედეგებს, რომელიც უკვე მალე გამოქვეყნდება, ასევე,  „ქართული ოცნების“ კანდიდატის ვინაობას და ამის შემდეგ მიიღებს გადაწყვეტილებას პოლიტიკიდან წასვლის თუ დარჩენის შესახებ.
რაც შეეხება ოპოზიციას, სტატიის ავტორის შეფასებით, ხელისუფლების ოპონენტები  ყველაზე რთულ მდგომარეობაში არიან, რადგან ცოტა დრო რჩებათ იმისთვის, რომ საკუთარი პოლიტიკური დღის წესრიგი განსაზღვრონ, თუმცა, როგორც „პრაიმტაიმს“ უთხრეს, ეს ვითარება ახლა ყველას აწყობს. კანდიდატების დასახელებას  მხოლოდ არასაკმარისი ფინანსები აფერხებს, შესაბამისად, რაც უფრო გვიან მოინახება რესურსები, მით გვიან გაიხსნება მარათონი და უფრო მცირე დრო ექნება ოპოზიციას მწირი ფინანსების დასახარჯად.

რა დავალებები მისცა სააკაშვილმა პარტიას სკაიპით (პრაიმტაიმი)

ავტ. ევა კვარაცხელია

სტატიის თანახმად, მიხეილ სააკაშვილი თავის პარტიას ქუჩაში გასვლას ავალებს. ხალხის გამოსაყვანად კი ისინი, ქსენოფობიურ მოწოდებებსაც არ მოერიდებიან. როგორც „პრაიმტაიმს“ „ნაციონალური მოძრაობიდან“ არაოფიციალურად დაუდასტურეს, კონკრეტული დავალებები ამ მიმართულებით უკვე გაიცა. სააკაშვილი თავის აქტივისტებს მოუწოდებს, არაბებისა და ირანელების წინააღმდეგ ლოზუნგები გამოიყენონ.
„ნაციონალური მოძრაობის“ ერთ-ერთი წევრის თქმით, საარჩევნოდ პარტიას ფინანსები არ აქვს.
გამოცემა ანონიმურ წყაროზე დაყრდნობით წერს: „სააკაშვილთან პარტიას კომუნიკაცია სკაიპის საშუალებით აქვს. ერთ-ერთი ჩართვის დროს სააკაშვილმა არა მხოლოდ შავკანიანების წინააღმდეგ თემაზე „ჩამოკიდება“ დაავალა პარტიის წევრებს, არამედ პოლიტიკური პროცესების ქუჩაში გადატანაც – ოფისებს ვერ ვინახავთ, ფული მაინც არ გვაქვს და ქუჩაში გადაინაცვლეთო. წყარო ირწმუნება, რომ დაახლოებით ასეთი იყო მიშას ფრაზა.“
ამავე წყაროს განმარტებით, ქსენოფობიურ ნიადაგზე დესტაბილიზაციის მოწყობას ნიკა მელია ან ლევან ხაბეიშვილი შეეცდებიან, რადგან რადიკალიზმით პარტიაში სწორედ ისინი გამოირჩევიან.
ექსპერტების შეფასებით, რთული იქნება ლიბერალური და კოსმოპოლიტური პლატფორმიდან სააკაშვილი ჰომოფობიურ და ფაშისტური ელფერის ლოზუნგებზე გადაერთოს და შედეგი მიიღოს, თუმცა, არჩილ გამზარდია მიიჩნევს, რომ გამარჯვებისთვის შეიძლება სააკაშვილმა ყველაფერი გააკეთოს.

აფრასიძეების ცხედრებს ექსჰუმაცია ჩაუტარდა (პრაიმტაიმი)

ავტ. მირიან ბოქოლიშვილი

გამოცემის ინფორმაციით, აფრასიძეების გახმაურებული საქმის გამოძიება დასკვნით ეტაპზეა და პროკურატურა მალე შემაჯამებელი გადაწყვეტილების მიღებას გეგმავს. როგორც „პრაიმტაიმს“ საკუთარი წყარო უყვება, უახლოეს ხანში ამ საქმეზე სისხლის სამართლის პასუხისგებაში რამდენიმე პირს მისცემენ. არ არის გამორიცხული, ბრალი ყოფილი ხელისუფლების მაღალი პოლიტიკური თანამდებობის პირებსაც წარუდგინონ, მათ შორის მიხეილ სააკაშვილს.
„პრაიმტაიმისთვის“ ცნობილი გახდა, რომ რამდენიმე თვის წინ ექსჰუმაცია ჩაუტარდა სოფელ ეცერში სპეცოპერაციის დროს გარდაცვლილი ომეხ და ევგენი აფრასიძეების ცხედრებს და პროკურატურას უკვე ხელთ აქვს ამ საქმის მთავარი მტკიცებულება ექსპერტიზის დასკვნის სახით, რომლის შინაარსიც მოგვიანებით გასაჯაროვდება.
2004 წლის მარტში ჩატარებული სპეცოპერაციის დეტალებს გამოცემასთან საუბარში იხსენებს აფრასიძეების ოჯახის წევრი ლედი აფრასიძე, რომელიც იმ დროს 7 წლის იყო. მისი თქმით, სააკაშვილის და მისი ხელისუფლების მიზანი იყო, აფრასიძეების ოჯახი დაეხოცათ, რადგან ასე უფრო მარტივად დააბრალებდნენ მათ ყველა იმ გაუხსნელ საქმეს, რომელიც მაშინ არსებობდა.

საქმის ერთ-ერთი მოწმე და სპეცოპერაციის ჩატარების დროს მოქმედი შს მინისტრი გია ბარამიძე ამტკიცებს, რომ აფრასიძეები იყვნენ კრიმინალები და მათ წინააღმდეგ სპეცოპერაცია მცირდი გადაცდომების გარეშე, სრულიად კანონიერად ჩატარდა. ის ელის, რომ სასამართლო საქმეს ხანდაზმულობის ვადის ამოწურვის მიზეზით ღიად დატოვებს და სპეკულაციები ამ თემაზე არასდროს დასრულდება.

Freedom House – ისევ ხმაურის საგანი (პრაიმტაიმი)

ავტ. ქეთი ხატიაშვილი

ინტერვიუ ამირან სალუქვაძესთან.

ბრიგადის გენერალი ამირან სალუქვაძე გამოცემასთან აფასებს საერთაშორისო ორგანიზაცია Freedom House-ის ბოლო ანგარიშს და ყურადღებას ამახვილებს აზერბაიჯანელი ჟურნალისტის აფგან მუხთარლის გატაცების საქმეზე. მისი თქმით, მუხთარლის უკანონოდ დაკავებაში საქართველოს ხელისუფლების დადანაშაულება პირდაპირი ბრალდებაა, რისი  იურიდიული საფუძველიც, სავარაუდოდ, არ არსებობს. სალუქვაძე მიიჩნევს, რომ ხელისუფლებას პასუხი უნდა მოეთხოვა ორგანიზაციისთვის, თუ რის საფუძველზე მოხდა საქართველოს დადანაშაულება.
რესპონდენტს რამდენიმე კითხვა აქვს გამოძიებასთან, მათ შორის, რა ენაზე ეწერათ გამტაცებლებს ზურგზე „კრიმინალური პოლიცია“ და იცის თუ არა ქართულად კითხვა მუხთარლიმ, ასევე, არსებობს თუ არა პრაქტიკა, რომ ფარულ ოპერაციებს უნიფორმაში ჩაცმული პირები ატარებენ და თუკი მართლაც კრიმინალური პოლიციის უნიფორმა ეცვათ გამტაცებლებს, ჩნდება თუ არა ეჭვი, რომ ოპერაცია შეგნებულად არის ინსცენირ​იბული, რათა ეჭვი საქართველოს სახელმწიფოზე მიეტანათ.

ევროპოლმა ქართველი „კანონიერი ქურდების“ წმენდა დაიწყო / რას ედავება ქართული მართლმსაჯულება ძმებ შუშანაშვილებს?  (პრაიმტაიმი)

ავტ. მირიან ბოქოლიშვილი

სტატიაში ნათქვამია, რომ ევროპის მასშტაბით ქართული კრიმინალური სამყაროს წარმომადგენელთა აქტიური წმენდა გრძელდება, რასაც 16-17 აპრილს საბერძნეთსა და საფრანგეთში ჩატარებული მასშტაბური სპეცოპერაციაც მოწმობს, რომლის ფარგლებშიც, სხვებთან ერთად, კრიმინალური სამყაროს გენერლად წოდებული ლაშა შუშანაშვილი დააპატიმრეს. სავარაუდოდ, მისთვის ბრალის წარდგენა საფრანგეთში მოხდება. ფრანგულმა მხარემ საბერძნეთს უკვე წარუდგინა შესაბამისი დოკუმენტები, რის საფუძველზეც საფრანგეთი შუშანაშვილის ექსტრადირებას ითხოვს.

რაც შეეხება საქართველოს, სტატიის თანახმად, თბილისის საქალაქო სასამართლოს წარმოებაში 2011 წლიდან არის საქმე ლაშა და კახაბერ შუშანაშვილების მიმართ. მათ ბრალად ედებათ „კანონიერი ქურდობისა“ და გამოძალვის ჩადენა. ძმების მიმართ საქმის განხილვა მათ დაუსწრებლად მიმდინარეობს.

ქალების ძალადობისა და მკლელობების საგანგაშო სტატისტიკა (პრაიმტაიმი)

ავტ. ეკა პატარაია

სტატიაში ნათქვამია, რომ 2017 წელს ოჯახში ძალადობისა და ქალთა მიმართ ძალადობის საკითხებთან დაკავშირებული პოზიტიური ცვლილებების მიუხედავად, კვლავ გამოწვევას წარმოადგენს პრევენციის ეფექტიანი ღონისძიებების გატარება.
საქართველოს მთავარი პროკურატურის მონაცემებით, 2017 წელს გამოძიება დაიწყო ქალთა მკვლელობის 26 ფაქტზე და ქალთა მკვლელობის მცდელობის 15 ფაქტზე.
სახალხო დამცველის აპარატში ამ თემაზე საუბრისას აცხადებენ, რომ პრობლემურია არა არსებული რეგულაციები, არამედ პრაქტიკაში მათი იმპლემენტაცია: ძალადობის სწორად იდენტიფიცირება და რისკების სათანადოდ შეფასება.

არასრულწლოვანთა მართლმსაჯულების კოდექსის გამკაცრებას არც უმრავლესობა ემხრობა და არც სახალხო დამცველი (პრაიმტაიმი)

ავტ. ეკა პატარაია

სტატიაში საუბარია მიმდინარე წლის 20 აპრილს სოციალურ ქსელში გავრცელებულ  ვიდეოზე, სადაც, სავარაუდოდ, არასრულწლოვანს თანატოლები ამცირებენ, შეურაცხოფას აყენებენ და აიძულებენ, სავარაუდო სექსუალური კავშირის შესახებ ისაუბროს.
პარლამენტის ადამიანის უფლებების დაცვის კომიტეტის თავმჯდომარე სოფო კილაძე ამ ფაქტით შეძრულია. მისი შეფასებით ეს არის ბარბაროსობა, პირდაპირ მიმართული ამ კონკრეტული ბავშვის წინააღმდეგ. ამიტომ უნდა შეძლონ ისეთი ინსტიტუციური რეფორმების განხორციელება, რომელიც ასეთი უბედურებებისგან დაიცავს ბავშვებს.

სახალხო დამცველის მოადგილე ეკატერინე სხილაძე ამბობს, რომ ბულინგის შემთხვევებზე მნიშვნელოვანია პრევენციული ღონისძიებების გატარება, მათ შორის, ძალიან დიდი როლი ეკისრება ზოგადსაგანმანათლებლო დაწესებულებას.

პარლამენტის ადამიანის უფლებების დაცვის კომიტეტის თავმჯდომარის მოადგილე რატი იონათამიშვილი კი მიიჩნევს, რომ არასრულწლოვანთა კოდექსი დასახვეწია იმ ნაწილში, სადაც 14 წლამდე ბავშვების დანაშაულის ჩადენაზე რეაგირებაა განსაზღვრული, ოღონდ არა სანქციების გამკაცრების ხაზით, არამედ ისევ პრევენციის გაძლიერების გზით.
ასავალ-დასავალი

მიხეილ ცაგარელი: ვაფრთხილებ ხელისუფლებას. რუსეთიდან დენთის სუნი მოდის! („ასავალ-დასავალი“)

ავტ. ნატო ფოცხიშვილი 

მიხეილ ცაგარელი: „დაძაბულობა 17 მაისიდან დაიწყება, როგორც კი მარსი მერწყულში გადავა... ვთხოვ, მოვუწოდებ, ვაფრთხილებ მთავრობას 17 მაისიდან  განსაკუთრებით ივლის-აგვისტოში მაქსიმალურად გააკონტროლოს როგორც თავისი, ისე ოპოზიციის რიტორიკა, რომლის წისქვილზეც ასხამს წყალს  რუსეთის გაღიზიანება... შესაძლოა, სხვაზე გაბრაზებულმა რუსეთმა ჩვენ გადაგვიაროს და მაქსიმალური სიფრთხილე გვმართებს... ძაღლის წელიწადი ეროვნული ფასეულობების წინა პლანზე წამოწევასა და ოჯახის ინსტიტუტის დაცვას ითხოვს. მთავრობა კი კოსმოსის კანონების წინააღმდეგ მიდის, რის გამოც ადრე თუ გვიან ხელისუფლების თითოეული წევრი სასტიკად დაისჯება... მაინტერესებს სადამდე უნდა მოაბეზროს კვირიკაშვილმა ხალხს თავი? მაინც რამდენი შეცდომა უნდა დაუშვას, რომ თანამდებობიდან წავიდეს?... ცუდი იყო კვირიკაშვილის წინამორბედი ღარიბაშვილი? თუ ირაკლი არ გვინდა, აგერ არის კახი კახიშვილი, არაჩვეულებრივი პიროვნება და მინისტრი, ურთულესი სამინისტრო სრულ წესრიგში მოიყვანა, ზედმეტი ლაპარაკისა და მტკიცებების გარეშე აკეთებს საქმეს. აქვეა ბატონო, „ტოიოტა ცენტრის“ ხელმძღვანელი ირაკლი გურჩიანი, რომელიც შესანიშნავად გაართმევდა თავს ამ თანამდებობას... თუ ფერადკანიანები თავზე დავისვით მერე ვეღარ გავუმკლავდებით... კახა კალაძეს დიდ პატივს ვცემ, მაგრამ ამ პრობლემას ფეხბურთის თამაშით ვერ გავუმკლავდებით. ქვეყანაში დღითი დღე კნინდება ეროვნული ფასეულობები, ამ დროს კი გედევან ფოფხაძის დემარში აბსოლუტურად სწორი იყო... გიორგი კვირიკაშვილს იმდენი რამე ვურჩიე, მაგრამ ვინ მისმენს? აბსოლუტურად არაფერს ითვალისწინებს... ბიძინა ივანიშვილს ვურჩევ მაქსიმალურად გაუფრთხილდეს თავს და არავითარ შემთხვევაში არ  დაბრუნდეს პოლიტიკაში. ეს არ არის მისი კრედო... მიხეილ სააკაშვილს 2018 წელი კარგი აქვს, 2019 - უბრწყინვალესი. ნუ გამორიცხავთ, რომ საქართველოში დაბრუნდეს და წარმატებებს მიაღწიოს განსხვავებით ბიძინა ივანიშვილისაგან, რომელსაც 17 მაისიდან მომავალი წლის აპრილამდე რთული პერიოდი აქვს.“

ქართულ ოცნებაში ქართულმა ოცნებამ უნდა გაიმარჯვოს და არა - ქართული ოცნების შიგნით არსებულმა ნაცმოძრაობამ! („ასავალ-დასავალი“)

ავტ. ჯაბა ხუბუა 

„ბიძინა ივანიშვილს კვირიკაშვილის სახლში გაშვების გადაწყვეტილება გულიდან არ ამოუღია და ჩანაფიქრს აუცილებლად განახორციელებს... ამერიკის ელჩმა როგორც კი გაიგო, რომ მთავრობისა და პირადად პრემიერის მუშაობით უკმაყოფილო ბიძინა ივანიშვილი კვირიკაშვილის სახლში გაშვებას აპირებდა, იან კელი ყოფილ პრემიერს შინ ესტუმრა და ულტიმატუმნარევი ტონით სთხოვა, კვირიკაშვილი პოსტზე დაეტოვებინა... ივანიშვილმა ელჩის თხოვნას ანგარიში გაუწია და საკუთარი გადაწყვეტილება გადაავადა... ივანიშვილი აღარც კვირიკაშვილის საპრეზიდენტო კანდიდატად წარდგენას განიხილავს და დიდი ალბათობით მისი პოლიტიკური კარიერა პრემიერობასთან ერთად დასრულდება... იმ დესტრუქციულ როლზე, რასაც დღეს ქართულ ოცნებაში ე.წ. ახალი სახეები თამაშობენ, თავიდან ბოლომდე პასუხისმგებელია პრემიერი კვირიკაშვილი... ახალი სახეები, რომლებიც გამოკვეთილი ლიბერასტები არიან, ქართულ ოცნებაში სწორედ კვირიკაშვილმა მიიყვანა,“ - წერს ავტორი.

შოთა კაპანაძე: სერგეენკო-სოფრომაძის კანტორას ჯანდაცვის კი არა, „ჯანდაკვლის“ სამინისტრო უნდა ერქვას! („ასავალ-დასავალი“)

ავტ. დიტო ჩუბინიძე 

მოქალაქე შოთა კაპანაძე აცხადებს, რომ უროლოგმა გურამ ქარაზანაშვილმა 10 წლის წინ აუწყობელი ხელოვნური სფინქტერი ჩაუყენა სხეულში და დააინვალიდა. კაპანაძის თქმით, დავით სერგეენკომ განაცხადა, რომ მის საქმეს პირად კონტროლზე აიყვანდა, მაგრამ დაპირება ტყუილი ამოჩნდა. კაპანაძეს სოციალური დახმარებაც მოუხსნეს. კაპანაძე თამაზ ელიზბარაშვილს მიმართავს, რათა ამ უკანასკნელმა მას ძაღლების თავშესაფარში გამოუყოს ბინა. კაპანაძე დავით სერგეენკოს „უსულგულოს“, ხოლო სოფრომაძესა და თვალავაძეს  „მაფიოზებს“ უწოდებს.

სანდრო ბრეგაძე: უდანაშაულოდ დაპატიმრებული 7 მარშელი 30 აპრილს ციხეში სასიკვდილო შიმშილობას გამოაცხადებს! („ასავალ-დასავალი“)

ავტ. ჯაბა ხუბუა 

სანდრო ბრეგაძის განცხადებით, ციხის შიმშილობის პარალელურად ქართული მარშის მხარდამჭერები დაიწყებენ მასობრივ შიმშილობას სახელმწიფო კანცელარიასა და სხვა უწყებების წინ. აქციების მოთხოვნა იქნება, რომ ქვეყანაში პოლიტპატიმრები არ არსებობდნენ და მარშელები დაუყოვნებლივ გათავისუფლდნენ. ბრეგაძის თქმით, სასამართლოს ვანო ზარდიაშვილი და მამუკა მდინარაძე აკონტროლებენ. რუსთავი-2-თან მარშელების დაკავება ზარდიაშვილი-გვარამია-მდინარაძის ერთობლივი სპეცოპერაცია იყო. ბრეგაძის მტკიცებით, ქართული ოცნების საპარლამენტო გუნდის დიდ ნაწილს გიგა ბოკერია აკონტროლებს. ბრეგაძე ქართული ოცნების დეპუტატებს მოუწოდებს აღიარონ, რომ ქრისტიანობის 7 დამცველი უკანონოდ ზის ციხეში, პარტიებს კი ხმის ამაღლებისაკენ მოუწოდებს.  ბრეგაძე, ასევე, აცხადებს, რომ მარში ყველაფერს გააკეთებს იმისთვის, რომ აიკრძალოს ჰომოსექსუალიზმისა და გარყვნილების პროპაგანდა, საქართველოში აზიელი და აფრიკელი მიგრანტების დასახლება. ბრეგაძის თქმით, მისი საპრეზიდენტო კამპანიის სლოგანი იქნება „ქართული საქართველოსთვის“. 

გუბაზ სანიკიძე: რაც ხელისუფლებასა და ქართულ ოცნებაში ხდება, სხვა არაფერია, თუ არა ბოსტანში ატეხილი ჩხუბი („ასავალ-დასავალი“)

ავტ. დიტო ჩუბინიძე 

გუბაზ სანიკიძე: „ქართული ოცნების ნაწილი ბოკერიასთანაა გარიგებული, ხოლო ნაწილი ამას არ ეგუება, აი, ამიტომაც არის გაწევ-გამოწევა ქართულ ოცნებაში... ეტყობა ხელისუფლებამ გადაწყვიტა მამუკა ხაზარაძე ჩააჩოჩოს, რომელიც თავის მეგობრის კვირიკაშვილის პრემიერ-მინისტრობის პერიოდში უზომოდ გასუქდა... საქართველოს ანტიქართული და სამარცხვინო ხელისუფლება მართავს... სააკაშვილი აქტიურად შეეცდება ხელისუფლებას ძირი გამოუთხაროს... ახლა შეიკრიბებიან. ბიძინა ივანიშვილის „აჯანყებულებს“ ცოტათი დატუქსავს და ქართულ ოცნებაში სიტუაციას ოდნავ ჩააცხრობს, მაგრამ სიტუაცია ამით არ მოგვარდება... საქართველოს ბანკირები და ჩარჩ-ვაჭრები მართავენ.

კობაიე მინაშვილი: იღბლის მედალიონი ბიძინა ივანიშვილსაც გავუგზავნე! („ასავალ-დასავალი“)

ავტ. ნატო ფოცხიშვილი 

მოქალაქე კობაიე მინაშვილი საკუთარ ხელით მედალიონებს ამზადებს და წესიერ და მართალ ადამიანებს ასაჩუქრებს. მინაშვილმა ვერცხლის მედალიონი წერილთან ერთად ბიძინა ივანიშვილსაც გაუგზვანა და მადლობა გადაუხადა. მინაშვილი მედალიონს მიუძღვნის თამაზ მეჭიაურსა და კახა კალაძესაც. „ჯერჯერობით არ გამჩენია სურვილი  მედალიონი კვირიკაშვილისთვისაც მეჩუქებინა. მასთან ჯერ სათხოვარი მაქვს... სამწუხაროდ ხელისუფლებამ კვირიკაშვილის მეთაურობით ვერ შეძლო ხალხისათვის წესიერ პირობების შექმნა, ჩვენი პრემიერი რომ პრობლემებს უმკლავდებოდეს, ამდენი ცუდის მთქმელი არ ეყოლებოდა“, - აცხადებს მინაშვილი და ამბობს, რომ  ქუთაისის ავტოქარხნის დასახლებაში პატარა ჩინური ქალაქია გაშენებული. „სამწუხაროდ დღეს ამას არავინ აშუქებს, სამაგიეროდ ბიძინა ივანიშვილის ხეებს დასდევენ დაგეშილი მგლებივით, თითქოს თავისთვის უნდოდეს“, - აცხადებს ოსტატი.

ქოცნებამ ბათუმში თურქეთის საფაშო გაგვიხსნა! („ასავალ-დასავალი“)

ავტ. გიორგი გიგაური 

ავტორი წერს, რომ ბათუმში გაიხსნა ახალი მეჩეთისმაგვარი სასტუმრო „ფაშა მედეა“. ამის გამო ავტორი პრემიერს მიმართავს: „კვირიკაშვილო, შენ ქართველი კაცი გქვია? როგორ დაუშვი, რატომ მიწა არ გაგისკდა სირცხვილით, რომ ჩვენს მრავალტანჯულ აჭარაში, 300 წელი რომ იყო დედასამშობოლოს მოწყვეტილი და  ბილწი ჩექმის ქვეშ გმინავდა, გახსენი სასტუმრო სახელწოდებით „ფაშა“.

სოროსის ფონდი უნგრეთიდან გააძაღლეს! სოროსის ფონდი საქართველოდანაც გასაძაღლებელია! („ასავალ-დასავალი“)

ავტ. გიორგი გიგაური 

ავტორი მოუწოდებს პრემიერსა და ქართულ ოცნებას, მიბაძოს უნგრეთის მაგალითს და „ქვეყანა სოროსიზმისაგან დაღუპვას გადაარჩინოს“.

თავისუფლება სინდისის პატიმრებს! („ასავალ-დასავალი“)

ავტ. ლადო სად რობელაშვილი 

19 აპრილს ციხიდან მოწერილ წერილში ლადო სადღობელაშვილი საკუთარ თავსა და მეგობრებს პოლიტიკურ პატიმრებს უწოდებს და აცხადებს, რომ სასამართლო მათთვის გამოხატვის თავისუფლების წართმევას ცდილობს.

მამა გიორგი პავლოვი: პირდაპირ ასე დაწერეთ: ჩვენი მთავრობა ეკლესიაში შესაშვები არ არის! საქართველოს ხელისუფლება არ ჰყავს! („ასავალ-დასავალი“)

ავტ. ზაზა დავითაია 

სოფელ გიორგიწმინდას მოძღვარი მამა გიორგი აცხადებს, რომ პლანეტაზე ბოლო ჟამი დგას. პრეზიდენტი, პრემიერი და  პარლამენტარები საქართველოს ჯოჯოხეთში მიაქანებენ. ის დიდ შეჯახებებსა და მსხვერპლს წინასწარმეტყველებს თბილისში და ეროვნულ ძალებს გამოღვიძებისაკენ მოუწოდებს. მამა გიორგის თქმით, მსოფლიოში მძვინვარე ანტიქრისტე გაბატონდება, მაგრამ საქართველოში ფეხს ვერ მოიკიდებს.

ნიკოლოზ მჟავანაძე: მოვუწოდებ მეუფე დიმიტრის, თქვენ თუ ჰერეთის ეპისკოპოსი გქვიათ, იქ უნდა იყოთ, სადაც ეკლესია-მონასტრებს გვიუპატიურებენ! („ასავალ-დასავალი“)

ავტ. ნატო ფიცხიშვილი 

ნიკოლოს მჟავანაძე აცხადებს, რომ საინგილოში უმძიმესი ვითარებაა, ქართველებს ქრისტიანობისა და ქართველობისათვის სდევნიან, ეკლესიებში საპირფარეშოები ფუნქციონირეს. მჟავანაძე  ჰერეთის ეპისკოპოს დიმიტრის აქტიურობისაკენ მოუწოდებს. მჟავანაძის თქმით, ინგილოებს საქართველოში მკურნალობის საშუალება უნდა მიეცეთ, ის სერგეენკოს საკითხის მოგვარებისაკენ  მოუწოდებს. უფლებადამცველის თქმით, აზერბაიჯანულ ეთნოსს ქართლში დიდი დაფინანსება აქვს „სოკარისაგან“, „სოკარს“ კი გავლენა აქ პოლიტიკურ  პროცესებზე, რაც ძალზე საშიშია.

ტრისტან წითელაშვილი: არჩილ ტატუნაშვილი ნაცების შეკვეთით არის მოკლული! („ასავალ-დასავალი“)

ავტ. ზაზა დავითაია 

წითელაშვილი აცხადებს, რომ ტატუნაშვილის გატაცება-მოკვლა დაკვეთით მოხდა. ნაციონალები ცდილობენ სახალხო დიპლომატიის მიღწევების გაბათილებას და ტატუნაშვილის მკვლელობაც ამ მიზნით დაიგეგმა. როგორც  კი დგება მომენტი, რომ ქართულ-რუსული ურთიერთობები სტაგნაციიდან გამოვიდეს, მაშინვე ხდება პროვოკაცია. პოლიტიკოსები ხალხს შერიგების საშუალებას უსპობენ. წითელაშვილი ტატუნაშვილის გამტაცებლების ვინაობას აზუსტებს და შემდეგ საჯაროდ განაცხადებს მათ შესახებ. მისი აზრით, კონფლიქტის ჩიხიდან გამოსაყვანად აუცილებელია სახალხო დიპლომატიის გამოყენება.

ჰამლეტ ჭიპაშვილი: სომხეთში ფერადყვავილოვან რევოლუციას აწყობენ!  („ასავალ-დასავალი“)

ავტ. გიორგი გიგაური 

ჰამლეტ ჭიპაშვილი: „ - თუ სომხეთში რევოლუცია მოხდება, იქ დაიწყება დიდი არეულობა, რაც საქართველოს გადმოედება... რა თქმა უნდა, ჩვენს აშკარა პროამერიკულ ხელისუფლებასაც ძალიან გაუხარდება თუ სომხეთში „დემოკრატიული რევოლუცია“ მოხდება, ასევე გაიხარებენ ჩვენებური ლიბერასტებიც... ეს პაშინიანიც ხო აშკარად პროდასავლური პოლიტიკოსია... სომხეთსაც სწორედ ანტირუსულ პლაცდარმად გადაქცევა ემუქრება“.

მერაბ შათირიშვილი: სააკაშვილს სხვა გზა არ აქვს, შემოვა და იტყვის, დამიჭირეთო! („ასავალ-დასავალი“)

ავტ. დიტო ჩუბინიძე 

მერაბ შათირიშვილი: „ - სახელმწიფო უწყებები და მათ შორის შეწყალების სახელმწიფო კომისიაც, რომლის შესახებაც ამ ბოლო დროს ძალიან ბევრს საუბრობენ, გადაჭედილია ლიბერასტებით ან პედერასტებით ისე, რომ მათი ერთმანეთისაგან გარჩევა სულ უფრო და უფრო ჭირს... 25 წლის დედა ბავშვების თვალწინ მარტო მარგველაშვილის შეწყალებულ პატიმარს არ მოუკლავს და პრეზიდენტი მარგველაშვილი, ზვიად ქორიძეც და მთელი შეწყალების კომისიაც ამ საშინელი მკვლელობის თანამონაწილეა... ზვიად ქორიძე გაურკვეველი სექსუალური ორიენტაციის ადამიანია... ზვიად ქორიძის შესახებ ნაცმოძრაობას კომპრომატები ჰქონდა... ქართული ოცნება კოჰაბიტაცის ეწევა არ ლიბერალიზმთან, არამედ პედერასტიზმთან... ხელისუფლებამ დაუშვა საბედისწერო შეცდომა, როცა უკრაინას სააკაშვილის ექსტრადირებაზე უარი უთხრა... ხანშიშესულმა შევარდნაძემ არ მოისვენა და მოსკოვიდან პუტჩი მოაწყო საქართველოში და ახალგაზრდა სააკაშვილი მოისვენებს?... 2020 წელს არც გედი ფოფხაძე, არც ზაზა პაპუაშვილი, არც ნუკრი ქანთარია, არც გია ჟორჟოლიანი და ზვიად ძიძიგური ქართული ოცნების საარჩევნო სიაში არ იქნებიან“. 

ალბერტ ბრეგვაძე: ძლიერი წვიმის შემთხვევაში თბილისში 2015 წლის 13 ივნისის ტრაგედია განმეორდება („ასავალ-დასავალი“)

ავტ. ქეთევან ხამიცაშვილი 

ჰიდრომეტეოროლოგიური ობსერვატორიის ყოფილი ხელმძღვანელი ალბერტ ბრეგვაძე აცხადებს, რომ თბილისსა და მისგან 100 კილმეტრის რადიუსში არ არსებობს ობსერვატორია, რათა შტორმი თავიდან იქნას აცილებული. 1991 წელს 110 მეტეოსადგური იყო საქართველოში, ნაციონალებმა 12-მდე ჩამოიყვანეს, ახლა კი ერთიც არ ფუნქციონირებს. არ მიმდინარეობს ბუნებრივი მოვლენების აღრიცხვა. ბრეგვაძე წვიმების სეზონის წინ ხელისუფლებას გამოფხიზლებისაკენ მოუწოდებს და აცხადებს, რომ მდინარე ვერის ადიდება დიდ პრობლემებს შეუქმნის მოსახლეობას.

როსტომ ჯუღელი: ზესტაფონის მერი კახაბერ მახათაძე პოლიტიკური ნიშნით გვდევნის და სასამართლოს გადაწყვეტილებას არ ასრულებს („ასავალ-დასავალი“)

ავტ. ზაზა დავითაია 

ზესტაფონის მუნიციპალიტეტის ყოფილი თანამშრომელი როსტომ ჯუღელი აცხადებს, რომ სააკაშვილის რეჟიმის წინააღმდეგ ბრძოლაში ბიძინა ივანიშვილს მხარში ედგა. ჯუღელი აცხადებს, რომ ზესტაფონის მერი, ბიზნესმენი კახა მახათაძე ზესტაფონში იშვიათად ჩადის, ის საპატრიარქოს ღვინის ქარხანას განაგებს და ნაციონალების ღიად მხარდამჭერი მღვდელმთავრების ფავორიტია. გიორგი მახათაძემ უკანონოდ გაათავისუფლა სამსახურიდან ჯუღელი და მისი მეუღლე. ჯუღელის მეუღლე სასამართლომ აღადგინა, მაგრამ მერი გადაწყვეტილებას არ ასრულებს, ნაციონალები ზესტაფონში ახლა კახა მახათაძის ეგიდით მოქმედებენ და ჯუღელს ანგარიშსწორებით  ემუქრებიან. ჯუღელი ბიძინა ივანიშვილს მიმართავს: „ - ბატონო ბიძინა, თქვენ დიდი ურჩხული მოაცილეთ ხელისუფლებას, მაგრამ ჯამში რისთვის ვიბრძოლეთ? იმისთვის, რომ ხელისუფლებაში ისევ ზონდერები დაგვებრუნებინა?“

რაც შეეხება სააკოვს, მაგ ნაძირალას ვინც ელის, სარფის საზღვარზე დახვდება კამოს ორმაგი შნიცელი//ბიძინა ივანიშვილისა და ჟანი სიხარულიძის გასაუბრება (ასავალ-დასავალი“)

ავტ. ჟანი სიხარულიძე 

გალექსილ დიალოგში საუბარია მიხეილ სააკაშვილის შესაძლო დაბრუნებაზე, პრეზიდენტის მიერ გატარებულ შეწყალების პოლიტიკაზე, სომხეთში განვითარებულ მოვლენებზე, გაკრიტიკებულია პრემიერი, ჯანდაცვის პოლიტიკა, რუსთავი-2, როგორც ხალხის ტვინისა და გონების მომწამვლელი იარაღი.

 რეზონანსი

ქანთარია: კობახიძის გადაყენების საკითხი დღის წესრიგში არ დგას (რეზონანსი)

ავტ. თიკო ოსმანოვა

 გამოცემის   შეფასებით, "ქართულ ოცნებაში" არსებული დაპირისპირება პიკს აღწევს. პარლამენტის თავმჯდომარის ირაკლი კობახიძის გადაყენებაზე დეპუტატები უკვე ღიად ალაპარაკდნენ. „რეზონანსი“  უმრავლესობაში არსებულ ვითარებაზე გუგული მაღრაძესა და ნუკრი ქანთარიას ესაუბრება. უმრავლესობის წევრი გუგული მაღრაძე არ გამორიცხავს, რომ კობახიძის გადაყენების   იდეა მის კოლეგებს, ნამდვილად ჰქონდეთ, თავად კი ამ პროცესს არარეალისტურად უყურებს.

"ირაკლი ძალიან კარგი პიროვნებაა, განათლებული ადამიანია და სუფთა წარსული აქვს. მან ძალიან კარგი საქმეები გააკეთა. ასე რომ, ვიღაცას შეიძლება რაღაცა უნდოდეს, მაგრამ ეს აბსოლუტური შეუსაბამობაა რეალობასთან", - ამბობს გუგული მაღრაძე.

კობახიძის შესაძლო იმპიჩმენტს კატეგორიულად გამორიცხავს ნუკრი ქანთარიაც.
"კობახიძის გადაყენების საკითხი დღის წესრიგში ნამდვილად არ დგას. ამ განწყობით არ მივდივართ შეხვედრაზე, რომ მისი გადაყენება მოვითხოვოთ. პირიქით, ყველანაირად უნდა შევეცადოთ, არ დავაზიანოთ ეს პროცესი. იმ ენერგიისა, რომელიც არსებობს უმრავლესობაში, მაქსიმალური დახარჯვა უნდა მოხდეს ამომრჩევლისა და ქვეყნისთვის. ესაა უპირველესი ამოცანა. გვინდა ვითარების გაუმჯობესება, გაჯანსაღება და ამ პოზიციით დავიწყებთ სხდომას", - ამბობს „რეზონანსთან“ ალექსანდრე ქანთარია.

ცინცაძე: "ოცნების" ნაწილმა სათადარიგო აეროდრომის ძებნა დაიწყო (რეზონანსი)

ავტ. თიკო ოსმანოვა

 ინტერვიუ სოსო ცინცაძესთან

 სოსო ცინცაძე გამოცემასთან „ქართულ ოცნებაში“ არსებულ დაპირისპირებაზე საუბრობს.

"დადგება დრო, "ოცნების" ნაწილი გამოვა, როგორც ყოფილი "ნაციონალები" და მოიხსნიან ყველაფერზე პასუხისმგებლობას. იტყვიან, მაშინ იმიტომ დავუპირისპირდით კოლეგებს, რომ ქვეყანა სახიფათო გზით მიჰყავდათო", - აცხადებს  „რეზონანსთან“ პოლიტოლოგი სოსო ცინცაძე.  ცინცაძის აზრით, „როგორც ჩანს, ბიძინა ივანიშვილმა მოიცალა“ და სიტუაცია დაალაგა, თუმცა სამომავლოდ პარტია და ქვეყანაში არსებული პრობლემები არსად გაქრება და სხვადასხვა ეტაპზე იჩენს თავს. პოლიტოლოგი ამბობს, რომ საინტერესო სიახლეებს „ქართული ოცნებაში“ საპარლამენტო არჩევნებამდე არ ელის.

„2020 წელს რაღაც სიახლე აუცილებლად იქნება, მაგალითად, თუნდაც პარტიების დაფინანსების ახალი წესი. 3% სულაც აღარ არის საჭირო. ახლა პოლიტიკურ ტექნოლოგიურ სქემებზე მუშაობენ, რაც დემოკრატიის პრინციპებისგან შორს დგას. მთავარია ხელისუფლების შენარჩუნება. "ოცნებაში" იციან, რომ ხალხის მხარდაჭერით არჩევნებს ვეღარ მოიგებენ, ამიტომ იქმნება პოლიტიკურ-ტექნოლოგიური რებუსები. როცა "მკვდარი" პარტიები თითქმის მილიონიან დაფინანსებას იღებენ, პენსიონერებისთვის კი 2 ლარი არ აქვთ, რასაკვირველია, ამას ადრე თუ გვიან ბოლო მოეღება. ამიტომ არ გამოვრიცხავ, რომ საღად მოაზროვნე "მეოცნებეები" "ოცნებას" შეეშვებიან და ნელ-ნელა რეალობაზე გადავლენ.“- ამბობს ცინცაძე.

აფხაზეთში სკოლის სახელმძღვანელოს გამო პოლიტიკური დაპირისპირება დაიწყო (რეზონანსი)
ავტ. თიკო ოსმანოვა

აფხაზეთში მე-10-11 კლასების სასკოლო სახელმძღვანელოს - "აფხაზეთის ისტორია უძველესი დროიდან ჩვენს ერამდე" ავტორებს სასამართლოში უჩივლეს. სტანისლავ ლაკობასა და ოლეგ ბღაჟბას ისტორიის დამახინჯებაში ადანაშაულებენ. საუბარია დე ფაქტო განათლების სამინისტროს მიერ გამოცემულ სახელმძღვანელოზე. თავად სკოლის პედაგოგებსა და მოსწავლეებს ამ წიგნთან არანაირი პრეტენზია არ აქვთ, თუმცა აფხაზური ოპოზიციის წარმომადგენლებს მასში ერთი თავი არ მოსწონთ, რომელიც 2014 წლის მოვლენებს ეხება. როგორც ცნობილია, 2014 წლის მაისში სოხუმში დაწყებული სახალხო მღელვარების შემდეგ მაშინდელი "პრეზიდენტი" ალექსანდრე ანქვაბი მოსკოვში გაიქცა, მოგვიანებით კი ვადამდელი "საპრეზიდენტო არჩევნების" შედეგად ხელისუფლებაში ახლანდელი "პრეზიდენტი" რაულ ხაჯიმბა მოვიდა.

ისტორიის მეცნიერებათა დოქტორი, სოხუმის სახელმწიფო უნივერსიტეტის პროფესორი ზურაბ პაპასქირი აღნიშნავს, რომ დავა აფხაზეთის უახლოეს ისტორიას უკავშირდება, კერძოდ კი 2014 წლის ე. წ. რევოლუციას.

ოპონენტების კრიტიკის ობიექტი კონკრეტულად იყო "სახელმძღვანელოს" ე. წ. "მე-13 პარაგრაფი", რომელშიც, მათი მტკიცებით, ტენდენციურად და მთლიანად ამჟამინდელი პოლიტიკური კონიუნქტურის ჭრილშია გაშუქებული 2014 წლის მაისის მოვლენები, რის შედეგადაც მოხდა ხელისუფლების ვადამდელი "ხავერდოვანი" ცვლა", - ამბობს „რეზონანსთან“ პაპასქირი.

შეტაკებები ერევანში: დაკავებულია 300-მდე ადამიანი, დაშავდა 7, აქციები გრძელდება (რეზონანსი)

ავტ. ეკატერინე ბასილაია

სომხეთის პრემიერ-მინისტრ სერჟ სარგსიანსა და ერევანში საპროტესტო აქციების ორგანიზატორ ნიკოლ პაშინიანს შორის კვირა დილით უშედეგოდ დასრულებული შეხვედრის შემდეგ სარგსიანმა ოპოზიცია შანტაჟში დაადანაშაულა და სპეცრაზმმა აქციის ძალისმიერი დარბევა დაიწყო. პოლიციასთან შეტაკებამ მასშტაბური სახე მიიღო. ოფიციალური მონაცემებით, დროებით დააკავეს 300-მდე ადამიანი, 7-მა დემონსტრანტმა კი შეტაკებისას ტრავმები მიიღო.

 „რეზონანსი“ სომხეთში მიმდინარე მოვლენებზე  ვახტანგ მაისაიას ესაუბრება. უსაფრთხოების საკითხების ექსპერტი ამბობს, რომ „ხავერდოვანი რევოლუცია" თუ „სომხური მაიდანი“ ვერ შედგა და ამის მთავარი მიზეზი ოპოზიციის სხვა ლიდერების პასიურობაა. მისი თქმით, ამ პროცესში მნიშვნელოვანი ფაქტორია რუსეთი, რომელიც მთელ სომხურ ეკონომიკას, პოლიტიკასა და სამხედრო სფეროს აკონტროლებს და რუსეთი სარგსიანის მომხრეა. მოსკოვს უკვე მიჩვეული სარგსიანის ხელისუფლება ბევრად აძლევს ხელს, ვიდრე ვინმე ახლის მოსვლა.

„ასევე მნიშვნელოვანია, რომ ამ აქციებს დასავლეთიც ვერ დაეხმარებოდა, რუსეთი ამის საშუალებას არ მისცემდა. სანამ არსებობს მთიანი ყარაბაღის პრობლემა, თურქეთთან და აზერბაიჯანთან ეკონომიკური სანქციების პრობლემა, რუსეთმა იცის, რომ სომხეთი რუსული მარწუხებისგან ვერ გათავისუფლდება და ნებისმიერი პოლიტიკოსი იძულებული იქნება, რუსული პარტია ითამაშოს. ამიტომაც, ვინ იქნება მმართველი, კრემლისთვის ნაკლებად მნიშვნელოვანია," - ამბობს მაისაია.

მართლმადიდებელი სამყარო დიდი განხეთქილების ზღვარზეა (რეზონანსი)

ავტ. ეკატერინე ბასილაია

უკრაინის ხელისუფლება მსოფლიო პატრიარქს უკრაინის ავტოკეფალიის აღდგენის თხოვნით მიმართავს.  გაზეთი წერს, რომ 2016 წელს უკრაინის ანალოგიური მცდელობა წარუმატებელი აღმოჩნდა, თუმცა ამჟამად პრეზიდენტი პოროშენკო ოპტიმისტურადაა განწყობილი და აცხადებს, რომ უკრაინა არასოდეს არ ყოფილა ასე ახლოს სანუკვარ მიზანთან, თითქმის სამნახევარი საუკუნის წინ რუსეთის მიერ წართმეული საეკლესიო დამოუკიდებლობა დაიბრუნოს.

„რეზონანსი“ აღნიშნავს, რომ უკრაინის ავტოკეფალია რუსეთის ეკლესიისათვის 40-მილიონიანი მრევლის დაკარგვას ნიშნავს. ამასთან, რუსეთის საპატრიარქო მიზეზთა გამო ისედაც დაპირისპირებულია და უკრაინის ავტოკეფალიის ცნობა მისთვის სერიოზული დარტყმა იქნება. ყოველივე ეს მართლმადიდებელ სამყაროში დიდ განხეთქილებას გამოიწვევს. ამას გარდა, სპეციალისტთა შეფასებით, შესაძლოა, აფხაზეთისა და ცხინვალის რეგიონის საეკლესიო სტატუსზეც იქონიოს გავლენა.

თეოლოგი ლევან აბაშიძე  გამოცემასთან საუბარში ამბობს, რომ რეალურად როგორ იქნება, ამის თქმა რთულია, რადგან მსოფლიო პატრიარქის მიერ უკრაინის ეკლესიისთვის ავტოკეფალიის მინიჭება მოსკოვის საპატრიარქოსთვის, ფაქტობრივად, ომის გამოცხადებაა.

"მოსკოვის საპატრიარქოსა და კონსტანტინოპოლის საპატრიარქოს შორის გარკვეული დაპირისპირებაა, რასაც დიდი ისტორია აქვს და უკავშირდება პირველობის საკითხს. რუსეთის ეკლესიას, რომელიც ყველაზე მდიდარი და მრავალრიცხოვანია, უნდა, რომ პირველობა მას ჰქონდეს. ამიტომ მსოფლიო საპატრიარქოს, შესაძლოა, აქვს სურვილი, უკრაინის ეკლესია გამოეყოს რუსეთის ეკლესიას, რაც, ფაქტობრივად, ომის გამოცხადება იქნება მოსკოვის საპატრიარქოსთვის და, ამდენად, ძნელი ნაბიჯია. მაინც ვფიქრობ, რომ მსოფლიო პატრიარქი არ დათანხმდება ამ ნაბიჯს და ასე ღიად არ დაუპირისპირდება რუსეთის საპატრიარქოს," - აღნიშნავს აბაშიძე. მისი თქმით, შესაძლოა, პოროშენკოს არჩევნებისთვის ქულების ჩაწერა უნდა და სწორედ ამიტომ გადადგა ეს პოპულისტური ნაბიჯი.

 ახალი თაობა

კვირიკაშვილი თუ კობახიძე / ვინ გახდება „ ოცნების საპრეზიდენტო კანდიდატი (ახალი თაობა)

ავტ. შორენა მარსაგიშვილი

 ინტერვიუ გოჩა მირცხულავასთან(ანალიტიკოსი)

გოჩა მირცხულავა ამბობს, რომ „ქართულ ოცნებაში“ მართლაც არის ორი ბანაკი:  „ახლების“ და „ძველები“, თუმცა ეს ორი ბანაკი რეფორმატორებად და რეტროგრადებად  სულაც არ იყოფა, რადგან მათი დაყოფის  მთავარი მიზეზი ბიზნესინტერესებია და სხვა არაფერი. ამასთანავე „ქართულ ოცნებას“ თავისიანების გადაგდებაც ახასიათებს. 

რესპოდენტი საუბრობს საპრეზიდენტო არჩევნებზე და აღნიშნავს, რომ ამ პოსტზე გასული წლის ბოლოს ინტენსიურად  განიხილებოდა გიორგი კვირიკაშვილის კანდიდატურა, თუმცა მის მიერ დაშვებულმა შეცდომებმა (გინება პარლამენტში, წერილი რუსეთის ხელისუფლებას) კვირიკაშვილის პოზიციები, როგორც ივანიშვილთან, ასევე საერთაშორისო პარტნიორების თვალში, შეასუსტა. ამჟამად, მოქმედი პრემიერი აქტუალურობას ანაკლიის პორტით ინარჩუნებს და თუკი ის ინვესტორების   დიდი რაოდენობით მოზიდვას შეძლებს, არ არის გამორიცხული ბიძინა ივანიშვილს მასზე გული მოუბრუნდეს და საპრეზიდენტო კანდიდატად დაასახელოს. მირცხულავა  ამბობს, რომ გარკვეულ პერიოდში ბიძინა ივანიშვილი  ირაკლი კობახიძის კანდიდატურასაც განიხილავდა პრეზიდენტის პოსტზე.  რესპოდენტი კახა კალაძეზეც საუბრობს და აღნიშნავს, რომ საპრეზიდენტო  ამბიციები მასაც აქვს, თუმცა  კალაძის დასახელება საპრეზიდენტო კანდიდატად „ქართულ ოცნებას“ შესაძლოა კატასტროფად დაუჯდეს. ამასთანავე კალაძეც იმავეს აკეთებს, რასაც სხვებ ი- დაკავებულია საკუთარი ბიზნეს-ინტერესებით და ქალაქზე არ ზრუნვას.

 ინტერვიუს ბოლოს, გოჩა მირცხულავა  ყოფილ პრემიერს მიმართავს და ურჩევს, სასწრაფოდ დაიწყოს  მოქმედება, რადგან ქვეყანაში შექმნილი ვითარება რთულია და ხალხი არა კვირიაშვილს და კობახიძეს, არამედ,პირადად მას მოსთხოვს  ყველაფერზე პასუხს.

„ მან უნდა მოუსმინოს იმ ხალხს რომელიც შექმნილი ვითარებიდან გამოსვლის რეალურ გზებს შესთავაზებს და არ იმათ, ვინც ფილოსოფიურად უდგება ყველაფერს“ -აღნიშნავს მირცხულავა.

კონსტანტინე გამსახურდია: „თუ ოპოზიცია ვერ  შეძლებს ერთ კანდიდატზე შეჯერებას , მაშინ ხელისუფლების თამაშს ითამაშებს“ (ახალი თაობა)

ავტ. ნათია ხურცილავა

კონსტანტინე გამსახურდია თვლის, რომ მომავალ საპრეზიდენტო არჩევნებში, ოპოზიციას გამარჯვების შანსი  მხოლოდ იმ შემთხვევაში აქვს, თუკი  ერთიან კანდიდატზე შეთანხმდება და   ამომრჩეველი მოვა არჩევნებზე.  რესპოდენტის აზრით, სულ უფრო მცირე ადამიანს სჯერა  პიარის იმ ვერსიის, რომ თუ „ოცნება“ არ გაიმარჯვებს “ნაციონალური მოძრაობა“ და სააკაშვილი კვლავ დაბრუნდება ხელისუფლებაში.

 კონსტანტინე გამსახურდია ამბობს, რომ „ქართული ოცნება“ საპრეზიდენტო არჩევნებისთვის,  რეალურად, მხოლოდ 23%-ის მობილიზებას შეძლებს და საპრეზიდენტო კანდიდატს ბიძინა ივანიშვილი დაასახელებს.

„ჰესების მშენებლობა საზღვრისპირა რეგიონების დაცლას ისახავს მიზნად“(ახალი თაობა)

ავტ. შორენა მარსაგიშვილი

 ინტერვიუ მანანა საღლიანთან

 მანანა საღლიანი ამბობს, რომ სვანეთის ლალხორმა (სრულიად სასვანეთო კრება) ამა წლის 4 მარტს მიიღო გადაწყვეტილება, რომ სვანეთში არც დიდი და არც მცირე ჰესების მშენებლობა არ შეიძლება. საღლიანის თქმით, იმ ხალხმა ვინც ჰესების უკან დგას გაავრცელა დეზინფორმაცია, თითქოს  სვანები აბორიგენი მოსახლეობა არ არის, რაც ცილისწამება და სირცხვილია.

მანანა საღლიანი:  „მყინვარწვერის ძირში კეთდება კაშხალი. რამე გაუთვალისწინებელი რომ მოხდეს ეს დაგუბებული წყალი მხოლოდ სვანეთს კი არა, მთელ დასავლეთ საქართველოს წალეკავს და შესაძლოა თურქეთამდე წავიდეს სტიქია. ამ ჰესის ასაშენებლად უზარმაზარი ტყის მასივი გაიჩეხება, რაც ჩვენი მასაზრდოებელია. ეს ტყე თუ არ იქნება, მესტიაც დაიცლება! მესტია საქართველოს კარიბჭეა! საზღვრისპირა რეგიონის დაცლა კი არავის უნდა აწყობდეს.“

მამუკა გვაძაბია:“ თურქულ ოკუპაციაზე საუბარი რუსული ნარატივია“ (ახალი თაობა)

ავტ. გულიკო ბალაძე

 ინტერვიუ მამუკა გვაძაბიასთან

მამუკა გვაძაბია ამბობს, რომ თურქულ ოკუპაციაზე საუბარი რუსული ნარატივია და ამას ან შეგნებულად აკეთებენ პროვოკატორები ან უვიცობის გამო ავრცელებს, ზოგიერთი.

მამუკა გვაძაბია: „თუ ჩვენ პანთურქიზმზე ვისაუბრებთ მთელი მსოფლიო ჩვენთან დადგება, მაგრამ როდესაც თურქულ ოკუპაციაზე დავიწებთ ლაპარაკს ჩვენთან არავინ დადგება. როცა ვამბობთ, რომ რუსეთი ოკუპანტია, მთელი ცივილიზებული  მსოფლიო ჩვენთან დგას. თუ ვისაუბრებთ თურქულ ოკუპაციაზე ვიღაც პან-თურქი მოვა ხელისუფლებაში და აფხაზეთსა და ცხინვალის რეგიონს აღიარებს“.

მამუკა ბახტაძე - საერთაშორისო სავალუტო ფონდი, ისევე როგორც მსოფლიო ბანკი, სრულად უჭერს მხარს ჩვენს რეფორმებს (ახალი თაობა)

საერთაშორისო სავალუტო ფონდსა და მსოფლიო ბანკში გამართულმა საგაზაფხულო შეხვედრებმა, დაადასტურა, რომ სსფ-ის „გაფართოებული დაფინანსების მექანიზმის” პროგრამა ერთ-ერთი ყველაზე წარმატებული პროგრამაა, - ამის შესახებ ფინანსთა მინისტრმა, მამუკა ბახტაძემ საერთაშორისო სავალუტო ფონდის აღმასრულებელ დირექტორთან, ენტონი დე ლანოისთან გამართული შეხვედრის შემდეგ განაცხადა. მისი თქმით, საერთაშორისო სავალუტო ფონდი, ისევე, როგორც მსოფლიო ბანკი, სრულად უჭერს მხარს საქართველოში განხორციელებულ რეფორმებს, რომელმაც უნდა უზრუნველყოს ინკლუზიური ეკონომიკური ზრდა, მცირე და საშუალო ბიზნესის განვითარება. 
„ჩვენ ვსაუბრობთ ისეთი ტიპის ეკონომიკურ ზრდაზე, რომელიც შეეხება თითოეულ ჩვენს მოქალაქეს. მნიშვნელოვანია, რომ ბევრი ქვეყანა დაინტერსებულია გაეცნოს იმ პრაქტიკას, რაც ჩვენ დავამკვიდრეთ საგადასახადო ადმინისტრირების თვალსაზრისით. განსაკუთრებით, ეს შეეხება მოგების გადასახადის რეფორმას, ასევე იმ რეფორმას, რომელსაც მიმდინარე წლის 1-ლი ივლისიდან განვახორციელებთ და რომლის მიხედვითაც, მცირე მეწარმეები გადაიხდიან სიმბოლურ 1%-იან ბრუნვის გადასახადს“, - განაცხადა ფინანსთა მინისტრმა. 
როგორც მან აღნიშნა, საქართველოს მთავრობამ, ისევე როგორც ეროვნულმა ბანკმა, შეასრულა ყველა კრიტერიუმი, რომელიც აღნიშნული იყო სსფ-ის პროგრამაში. „ეს ნიშნავს იმას, რომ ჩვენ გავხდებით ბენეფიციარები კიდევ უფრო მეტი დახმარებისა. ზაფხულში, გარკვეული ფორმალური პროცედურების დასრულების შემდეგ, გვეცოდინება იმ დახმარების ოდენობა, რომელსაც მივიღებთ მომავალი წლიდან“, - აღნიშნა ფინანსთა მინისტრმა. 

